
Bikaintasun ziurtagiria

Udalerrien babesarekin argitaratzen da

iritzia

Pili Legarra  asteasuko alkatea

kolaborazioak

Pausoak ematen hasteko garaia

O hiko festarik egin ez 
bagenuen ere, San Pedro 
egunean ekitaldi batzuk 

antolatzea erabaki genuen Asteasun. 
Bere xumean, egun polita izan zen 
ekainaren 29a. Ez zen beste urtetako 
festa girorik izan, baina egun berezia 
izan zen. Egindakoarekin gustura 
geratu ginen, eta herritarrek eskertu 
egin dute Asteasuko egun handian 
nolabait ospatu izana. Adin 
ezberdinetako herritarrek izan zuten 
euren gustuko ekitaldiren bat, eta 
erantzun polita izan zen. 

Giro arraroa bizitzen ari gara azken 
asteotan; tristezia orokorra sumatzen 
da gizartean. Beldurra nagusitu da, 
eta beldurrak gerarazi egiten du 
pertsona. Alde horretatik, momentu 
arriskutsua bizitzen ari garela esango 
nuke, oso kontuz ibili beharrekoa. 
Beldurraren eraginez borondatezko 
menpekotasunean sartzen gara eta 
gizartea kontrolatzeko, ez dago hori 
baino modu eraginkorragorik. 

Hortik ateratzen saiatu behar 
dugula iruditzen zait. Jendeak 
gauzak egiten eta parte hartzen 
jarraitu behar du. Segurtasun 

neurriak hartu behar ditugu, 
zalantzarik gabe, eta horretan ere 
ikasten ari gara, baina garrantzitsua 
da gauzak egiteko gogoari eustea. 
Zauriari begira geratzen bagara, 
sufrimendua besterik ez dugu 
izango, eta bizitzak aurrera jarraitu 
behar du. Bidean ikasten ari garen 
gauza horiei guztiei erreparatuz, 
haziz joango gara eta aurrerapausoak 
emango ditugu.

Administrazioan gabiltzanoi, berriz, 
pedagogia egitea egokitzen zaigula 
iruditzen zait. Herritarrei informazioa 
eman behar zaie, baina ez da 
beldurraren eraginez dena geratu 
arazi behar. Aurrera egin behar dugu. 
Festak ezin dira ohiko moduan egin, 
jende pilaketak saihestu behar dira, 
baina dena bertan behera utzi behar 
al da? Zenbait gauza egin daiteke, eta 
horixe egin genuen San Pedro 
egunean. Herritarren egunari zentzua 

eman nahi genion. Festak denonak 
dira eta hitza eman behar zaio 
jendeari, entzun egin behar da 
herritarrek diotena. Ezin dira erabaki 
guztiak goitik hartu. 

Izan ere, egoera berri honetan, 
administrazioaren esku utzi dute 
ardura guztia, onerako eta txarrerako. 
Administrazioak erabakitzen du zer 
egin eta nola egin. Herritarrek, ordea, 
badute iritzia, badituzte premiak, eta 
baita arduratsuak direla erakusteko 
modua ere. Jendearen beharrak 
entzun, elkarrekin hausnartu, eta 
horren arabera erabakiak hartzea 
egokitzen zaigu guri. Baina ez 
beldurretik abiatuta, elkarrenganako 
errespetutik baizik. 

Oso garai arraroa bizitzea egokitu 
zaigu. Ez dakigu gainera, noiz arte 
luzatuko den. Ez du epe-mugarik. 
Aldaketa handia etorri zaigu eta 
horretara egokitu behar dugu, baina 
erabat geldirik geratu gabe. Gizarte 
gisa aurrera egin nahi badugu, 
pausoak ematen hasteko garaia da. 
Gainerantzean, oso erraz menperatu 
daitekeen gizartea izatera irits 
gaitezke.

Aldaketara egokitu 
behar dugu, baina 
geldirik geratu gabe

A. arozena amasa-villabona
Luzea izan da konfinamendua. 
Zer moduz bizitu duzu?
Goizetik gauera bizitza aldatu 
zitzaigun, egun guztia etxean 
igaro beharra... Erabaki asko 
hartu behar izan genuen ko-
rrika eta presaka, inolako in-
formaziorik gabe. Dena itxi 
behar izan genuen: frontoi, 
jolas-parke… Bestalde, etxeko 
sukalderaino sartu zitzaigun 
guri ere birusa. Aita gaixotu 
egin zen, eta berrogeialdia 
bete behar izan nuen. Mar-
txoaren 24tik Aste Santuak 
igaro arte, hiru astez egon 
nintzen bakartuta. Ni ondo 
egonagatik, inpotentzia han-
dia sentitu nuen: etxetik ezin 
atera, aita ingresatuta, ezin 

amarengana joan… Egoera 
zaila izan da, tristea. Hala ere 
guk konta dezakegu, eta alde 
horretatik gustura. Baina bes-
telako kasu asko izan da: Vi-
llabonan bertan bi persona 
joan zaizkigu COVID-19aren 
ondorioz. Oso garai gogorrak 
bizitu dituzte haien senitar-
tekoek. 

Etxetik aritu naiz udaletxeko 
lanetan. Telefonoz harrema-
netan mantendu gara talde-

kideak, eta lan handia egin 
dugu.
Konfinamenduaren baitan, bo-
luntario taldea martxan jarri, eta 
hamaika ekimen bideratu duzue… 
Betidanik esan dugu gure lehen-
tasuna pertsonak direla. Eta 
oraingo honetan oso garbi 
erakutsi dugula uste dut. No-
labait herritarrei laguntzen hasi 
behar genuela pentsatu genuen. 
Taberna eta jatetxeak itxita 
zeuzkaten ostalariei, zabor, 

terraza nahiz urari zegozkien 
zergak kenduz lagundu genien. 
Onddo gazte asanbladak bul-
tzatuta sortu genuen bolunta-
rio taldea, eta herritar askok 
eman zuen izena erosketak 
egin eta banatu, txakurrak pa-
siatu edo bestelako eginbeha-
rretarako. Etxe barruan, kon-
finamendu egoera betean 
geundenean, etxeko txikienei 
begira zer edo zer egitea ere 
garrantzitsua iruditu zitzaigun, 
eta ‘Amavi Erronka’ ekimena 
jarri genuen martxan. Erantzun 
bikaina izan zuen, eta asko 
eskertu ziguten haur nahiz 
helduek. Gimnasia saioak ere 
eskaini zituzten herriko hiru 
gaztek: Gorka Kamio, Jon Amia-
ma eta Oihan Lopetegik. Hain-
bat bideo egin zuten, etxe 
barruan izan arren, herritarrak 
mugiarazteko... Talde lanaren 
emaitza izan da guztia. Batek 
ideia bat bota, hurrengoa bes-
teak, eta aurrera egin dugu, 
guztion borondate onarekin. 
Trikitilarien kalejirek ere oso 
harrera ona izan zuten konfi-
namendu garai gogorrenean. 
Jota eta Lierni, babes neurriak 
hartuta, kalez kale ibiltzeko 
prest azaldu ziren. Kalejira haiek 
herritarrengan sortu zuten poza 
jakitera, lehenago hasiko ginen 
agian.
Boluntario taldearen baitan, ja-
nari eta oinarrizko gaien bana-
ketari eman diozue lehentasuna…
Bai, familia askotan beharra 
ikusi genuen. Egunero jange-
latan bazkaltzen zuten haur 
ugari dagoenez, eta guztiak 
etxean zeudenez, egoerari 
erantzun beharra sentitu ge-
nuen. Oiartzungo Elikagai 
Bankuarekin harremanetan 
jarri ginen, eta Gurutze Go-
rriaren laguntza ere izan dugu. 
Bestalde, hainbat herritarrek 
ere lagundu gaitu. Besteak 
beste, Musturinea harategiko 
Estanisek ekarpen ugari egin 
du, baita oraindik ere: haragi 
freskoa ekartzen jarraitzen 
baitu. Herritar anonimo gehia-
gok ere bai. 

Herritarren arteko janari 
bilketa ere egin genuen geroa-
go, eta izugarria izan zen 

elkarrizketa

Beatriz Unzue alkatea udaletxeko balkoian. aiurri

“Nortasun handiko 
herria izan da beti 
Amasa-Villabona”
Beatriz Unzue Esnaola amasa-villabonako alkatea

Konfinamenduaren ostean, herria bizirik mantentzen asmatu du Amasa-Villabonako Udalak. Bertan 
behera geratu diren Santio jaien bezperatan hartu du hitza Beatriz Unzue alkateak

“Herritarren 
beharrei 
erantzuna 
emateko gaude”

“JAIEN BUELTAN 
zentzuz 
jokatzeko eskatu 
nahi dugu”

herritarren erantzuna. Ayes-
taran etxetik 900 litro esne 
ekarri zizkiguten banatzeko. 
Beste herritar batek 3.000 mas-
kara eman zizkion udaletxea-
ri herriko adineko pertsonen 
artean banatzeko…

Udaletik, bestalde, 70 urtetik 
gorako herritar guztiei telefo-
noz deitu zitzaien banan bana. 
Udaletxeko langile batzuk lan 
horretan aritu ziren, eta herri-
tarrek asko eskertu ziguten 
erakutsitako gertutasuna. Az-
ken batean, udaletxea beti 
mugak jartzen dituen eraikin 
modura ikusi da, eta guk ez 
dugu halakorik nahi. Kalera 
atera, herritarrekin egon eta 
gertutasuna eskaini nahi dugu. 
Asko eskertu digute lan hori 
herritarrek, eta indarberritu 
egiten gaitu haien esker onak. 
Egoerak hala eskatuta, Amasa-
Villabonako Udalak, ahal duen 
neurrian, dena eman du sor-
tutako beharrei erantzun ahal 
izateko. Herritarrek ere izuga-
rri lagundu dute, edozertarako 
prest azalduz. Oso harro gau-
de haien erantzunarekin.
Udalak jarri zuen martxan jana-
ri bilketa nahiz banaketa taldea. 
Talde independente bezala fun-
tzionatzen hasia da egun…
Aurrerantzean talde horrek 
forma legala har dezan nahi 
dugu, herriko beste eragile bat 
gehiago izan dadin. Udaletxe-
ko Gizarte Zerbitzuekin ha-
rreman zuzenean kudeatuko 
dute euren bidea. Oso pozik 
gaude, jende ugari baitago 
eskuzabaltasunez lan hori 
egiteko prest. Egoera tristea 
izan da oso, baina egoera txa-
rretatik ere beti ateratzen dira 
alderdi positiboak. Udalak 
bakarrik ez, oso ondo erantzun 
dute herritarrek ere: pertsonen 
alderdirik onenak agerian utziz. 
Ostalariak aipatu dituzu, baina 
berehala erantzun zenieten mer-
katarien zailtasunei ere, kontsu-
mo-bonoen kanpaina abian jarriz. 
Erantzun bikaina izan du ekimen 
horrek ere…
Badakigu COVID-19aren au-
rretik ere merkataritza kolpa-
tutako sektorea zela, eta egoe-

ra honek ez dio batere lagun-
du. Merkataritzak ematen dio 
bizia herriari, eta argi ikusten 
genuen bultzada eman behar 
zitzaiola. Herrian ez ezik, Aiz-
tondo bailaran ere zabaldu 
genuen bono kanpaina, eta 
erantzun bikaina izan zuen. 
Bonoak erosteko aukera hila-
bete osoan zehar eskaintzea 
pentsatu bagenuen ere, ha-
mabost egunetan agortu ziren. 
30.000 euroko diru-lerroa 
jarri zuen udaletxeak, eta oso 
pozik gaude izan duen eran-
tzunarekin. Udazken-negu 
partean beste kanpainaren 
bat martxan jartzea pentsatzen 
ari gara.
Herritarren aldetik erantzun bo-
robila, zer esanik ez merkatarien 
aldetik ere. Esker ona publikoki 
erakutsi baitzizueten uztailaren 
1ean eginiko omenaldian…
Bai, sekulako ezustekoa! Egun 
hartan bilera hitzartuta genuen 
Oria merkatari elkarteko ki-
deekin eguerdian, dendak 
itxitakoan. Oso sorpresa po-
lita eta hunkigarria izan zen. 

Hitzik gabe geratu ginen. Pla-
zan Xabat Laborde zinegotzia 
eta biok egon baginen ere, 
omenaldi hura taldekide guz-
tiontzat izan zen. Halako esker 
onek indarrez betetzen gai-
tuzte, egiten dugun lanak 
merezi duela erakutsi, eta 
lanean aurrera jarraitzeko 
gogoa pizten digu.
Udal bezala, aurrean ibili zarete 
kultur ekitaldiak antolatzerakoan 
ere. Kultur egitarau zabala osa-
tu duzue uztailerako…
Kulturak egoera honetan jasan 
dituen kalteak ikusita, are eta 
bultzada handiagoa eman 
behar zaio orain. Amasa-Vi-
llabonan kultur egitarau in-
dartsua eduki dugu beti. Hain-
bat emanaldi bertan behera 
geratu zen COVID-19aren 
ondorioz, eta berriz ere haie-
tako gehienak lotu egin ditu-
gu uztailean zehar edo udaz-
ken aldera eskaintzeko. Ez 
dugu kultura alde batera utzi-
ko: guk kutura behar dugun 
bezala, kulturak ere gu behar 
gaituelako. Uztaileko egitaraua 

oso aberatsa dela uste dut. 
Saiakera handia egin dugu, 
eta ekimen ugari izango da. 
Haur eta helduentzako an-
tzezlan eta musika emanaldiez 
gain, aire libreko zinema be-
rreskuratu dugu, garai bateko 
ohiturari eutsiz.
Haur eta gaztetxoentzako uda-
lekurik izango ez bada ere, or-
dezko zerbitzurik eskainiko 
duzue. Zein, zehazki?
Amasa-Villabonako eragile 
ezberdinei esker, haur eta 
gazteei zuzenduta, aisialdira-
ko ordu eta erdiko astebeteko 
hiru txanda eskainiko dira 
arratsaldetan. Badakigu hau-
rrak udalekuetara ekartzen 
zituzten hainbat familiari ez 
diola eskaintza horrek euren 
egunerokoa konponduko, 
baina argi geneukan zer edo 
zer eskaini behar zela. Aldi 
berean, ordea, egoera berezi 
honetan zailtasun ezberdinak 
aurreikusten genituen. Hartu 
beharreko neurriak ere oso 
zorrotzak ziren, eta aurtengoan 
udalekurik ez antolatzea era-
baki genuen. Haien ordez 
etorri da arratsaldetako es-
kaintza. 

Helduentzat mantenu gim-
nasia eta zumba izango dira. 
Arauak betez bidera daitezkeen 
ekintzak antolatzen saiatu gara. 
Udaletxeko aurrekontuak egoki-
tzera behartu zaituzte egoera 
honek. Zein aldaketa nagusi 
aipatuko zenuke?
Gipuzkoako Foru Funtsatik 
%20 gutxiagoko laguntza ja-
soko dugu Gipuzkoako uda-
letxe guztiek. Amasa-Villabo-
nari dagokionez, 854.331,40 
euro gutxiago jasoko dugu, 
guztira 6.000.000 euro pasa-
txoko aurrekoantuaren baitan. 
Ondorioz, aurrekontua hartu 
eta puntuz puntu aztertu ge-
nuen alde batera zein asmo 
utzi erabakitzeko. Argi 
geneukan beharrik handiena 
Gizarte Zerbitzuetan zegoela, 
eta hara bideratu dugu zatirik 
nagusiena. Badakigu lorategi 
bat aurten konpon ezin ba-
daiteke itxaron dezakeela, 
baina pertsonek ezin dute 

Beatriz Unzue, alkate-makila hartuta iazko ekainaren 15ean alkate izendatu 
zutenean. aiurri

"oso harro 
gaude 
herritarren 
erantzunarekin"

"kultura  
behar dugu,  
eta kulturak 
behar gaitu"

itxaron. Beraz, oso garbi 
izan dugu Gizarte Zerbitzue-
tara bideratuko genuela behar 
zen guztia. 
Ekainaren 15ean bete zenuen 
Amasa-Villabonako alkate gisa 
lehen urtea. Zein balorazio egiten 
duzu lehen urte horretaz? 
Indarrez beteta eta oso pozik 
ekin genion lanari. Hartu ge-
nituen lehen erabaki garran-
tzitsuenen artean soldaten 
murrizketa aipatuko nuke. 
Aurreko legealditik geurera 
%28a jaitsi nuen nire soldata 
Maite Izagirreren soldatare-
kiko, eta proportzio berean 
jaitsi genituen dietak edo al-
derdiek jasotzen duten diru-
laguntza ere. 

Lehen urtearen inguruan 
oso balorazio ona egiten dut, 
baita COVID-19a iritsi aurre-
tiko garaikoa ere. Ordura arte 
nahiz ondoren, herritarrek 
kalean transmititutakoa oso 
positiboa izan da. Ez gara as-
pertzen guretzat lehentasuna 
pertsonak direla esateaz, eta 
haiei erantzunez eman ditugu 
pausoak. Esaterako, horren 
baitan jarri genuen martxan 
Sehaska haurreskolako ma-
trikulaziorako dirulaguntza 
ere. Oso garbi daukagu Ama-
sa-Villabonako herritarren 
beharrei erantzuna emateko 
gaudela gu hemen. 

Pertsonalki, gustuko ditut 
erronkak, eta alkatetzarako 
pausoa eman nuenean erres-
petu handiz egin nuen aurre-
ra. Baina herriak aukeratu 
ninduen, eta herriaren alde 
ari naiz lanean: ez diet herri-

tarrei hutsik egin nahi. Talde 
lana izan da urte guztian egi-
nikoa. Astero bildu gara urte 
guztian zehar, eta azken hila-
beteotan, baita bi aldiz ere. 
Telematikoki egin dituguhiru 
eta lau orduko bilerak. Mo-

mentu zailak izan dira, baina 
oso gustura ari naiz.
Gainerako herrietako jaiak be-
zalaxe, bertan behera geratu dira 
aurtengo Santioak. Hala ere, 
hainbat ekintza antolatu duzue 
uztailaren 25erako. Zein dei lu-

zatuko zenieke herritarrei data 
berezi hauen atarian? 
Normaltasun arraro honetan 
ezin genuen udaletxe bezala 
aurreko urteen pareko jairik 
antolatu, eta jai batzordeak 
garbi ikusi zuen erabaki hori 
hartu behar zela. Jaiak bertan 
behera utzi arren, Santio egu-
nean behintzat ekintzaren bat 
egitea adostu genuen: goizean 
umeentzako kale antzerkia, 
arratsaldean Amak musika 
taldearen emanaldia, eta 
gauean helduentzako kale 
antzerkia. Badakit oso zaila 
dela, baina jendeari zentzuz 
jokatzeko eskatu nahi diogu, 
mesedez. Gogorra da, baina 
goazen bakoitza gure aldetik 
jartzera: gure osasuna baita 
lehentasuna. 
Zein neurri hartuko dira, esate-
rako, tabernetako ordutegiei 
dagokionez? Balizko jende pila-
keten aurrean? 
Tabernariekin orain hiru bat 
aste bildu, eta festarik izango 
ez zela jakinarazi genien. On-
dorioz, bakoitzaren lizentziak 
egunerokoan zehazten duen 
ordutegia bete behar dutela 
uztailaren 24tik 31ra ere. Fes-
tetan ordutegi luzeagoa izaten 
da beti, baina aurtengoan 
bakoitzaren lizentziaren ara-
berakoa izan beharko du.

Jende pilaketen gaia kudea-
tzea oso zaila da: esaterako, 
ezin baititugu gaueko pilake-
tak kontrolatu. Gazte nahiz 
heldu, guztiok daukagu festa-
rako gogoa. Baina zentzuz eta 
arduraz jokatzeko deia luzatu 
nahi diegu herritarrei.

Laburrean

Zer ikasi duzu Amasa-Villabonako alkate gisa?
Babes eta laguntza handia sentitu dut. Alkate batek, 
noski, ezin du herria bakarrik aurrera atera. Talde bat 
gara eta denon artean egin dugu lan hori: taldekide 
nahiz herrigintza, elkarlanean. 
Aldatu al da herriarekiko zure ikuspegia azken urte 
honetan?
Beti izan naiz kaleko persona, eta hasiera batean kalean 
egoteko denborarik eza botatzen nuen faltan zertxobait. 
Gerora lortu dut hori ere, eta herritar gehiagorekin 
harreman zuzenagoa dut orain: gazteekin bezala, 
helduekin.
Zein da Amasa-Villabonaren indargunea?
Nortasun handiko herria izan da beti Amasa-Villabona, 
egoera zailetatik ateratzen jakin duen herria. Agerian 
geratu da oraingo honetan ere.
Zer lortu nahiko zenuke alkate gisa datozen hiru urte 
hauetan? 
Lehen urtea oso positiboa izan da, eta berdin jarraitu 
nahiko nuke datozen urteetan ere. Herritarrak herrian 
geratzea lortu nahiko nuke, haiek baitira herriaren 
muina. Herritarrik gabe ez dago herririk. Orain arteko 
bide beretik jarraitu behar dugu aurrera: denok gure 
aldetik jarriz.

"orain arteko 
bide beretik 
jarraitu behar 
dugu aurrera"

"goazen gure 
aldetik jartzera: 
osasuna baita 
lehentasuna"

ainhoa arozena eskualdea
Hasiera batean maiatzean 
aurkezteko asmoa bazuten 
ere, COVID-19aren etorrerak 
atzeratu egin du Izan Bidea 
ekimena plazaratzea. Preso 
eta iheslariei dagokionez, az-
ken urteetan kopuruan ez bada, 
aldaketa gutxi izan da haien 
egunerokoan Amasa-Villabo-
nako Sareko kideen ustez, eta 
pausoak emateko garaia dela 
diote, ”ia 700 preso egotetik 
254 egotera igaro gara, baina 
haien bizi baldintzak oso an-

tzeko egoeran mantendu dira 
azken urteetan. Aldaketa txi-
kiren bat gora-behera, –bi edo 
hirugarren graduak eskaini 
zaizkie preso batzuei–, orain-
dik ere, batez beste, 400 kilo-
metroko distantziara daude. 
Horrez gain, gaixotasun larriak 
dituzten 13 preso ere badau-
de, eta horietatik 11k espetxean 
jarraitzen dute”. Datu horiei 
senideek asteburuero egiten 
duten kilometro kopuru altua 
gehitu behar zaie, “joan-eto-
rri guztiak gehituta, ilargira 13 

bidaia egin daitezkeela kalku-
latu izan da”, hizlarien esane-
tan. Egoera zail horri erantzu-
na emateko sortu da Izan 
Bidea ekimena, eta ahalik eta 
herritar gehien inplikatzea 
lortu nahi dute. Euskal Herrian 
hiru milioi biztanle pasatxo 
bagara, 3.000.000 kilometroko 
bide sinbolikoa hartu dute 
oinarrian, eta bakoitzak kilo-
metro bat egitea proposatu, 
preso eta iheslarien egoerari  
behin betiko irtenbidea ema-
teko. 

Kilometroak gehituz
Izan Bidea dinamika aurrera 
eramateko, izen bereko apli-
kazioa sortu dute: Play Sto-
retik deskarga daitekeena. 
“3.000.000 kilometro egitea 
da helburua; izan oinez, bi-
zikletaz, patinetez edo sal-
toka… Mugimendua sortzen 
duen edozein ekintza neur-
tu eta kilometroak gordetzen 
ditu aipatu aplikazioak. Edo 
eskuz ere gehi dakizkioke, 
ekintza konkreturen bat egin 
ondorenean”. Udan zehar 
ekimena ezagutarazi, eta 
jendea aplikazioa erabiltzen 
has dadin bultzatzea da eki-
m e n e k o  k i d e e n  n a h i a . 
3.000.000 kilometroko bide 
hori abiatu da, eta egin dira 
lehen 150.000 kilometroak 
dagoeneko. Epe luzeko di-
namika da, baina uztailean 
eta abuztuan zehar kilometro 
asko egingo dela aurreikusten 
dute bultzatzaileek, “bi ur-
teko dinamika da berez, ez 
udari begira osatu den kan-
paina bakarrik”. 

Ekimenak abian
Amasa-Villabonan ekintza 
ezberdinak antolatzeko doze-
na bat lagun ari da lanean, 
herri bakoitzak ekintza pro-
pioak burutzea baita asmoa, 
tartean nazional mailako ekin-
tzekin bat egiteko. Herri mai-
lan hasiak dira pausoak ema-
ten. “Lurgi Zalakain eta Bibish 
Mamadouk Izan Bidea ekime-
neko kamisetak jantzita, dan-
tza eta musika afrikarra uztar-
tuz bideoa grabatu, eta nazio-
nal mailan zabaldu zen spot 
gisa. Ekainaren 26an egin zen 
Amasa-Villabonako aurkezpen 
publikoa: azken ostiraletako 
elkarretaratzearen ordez, he-
rritar ugarik bat egin zuen 
kalejira ibiltariarekin. Uztai-
laren 4an zortzi laguneko 

Ekainaren 26an Izan Bidea kalejira ibiltaria egin zuten Villabonako kaleetan. aiurri

Izan Bidea, 3.000.000 
kilometroko ibilbide 
sinbolikoa
Preso eta iheslarien gaia gizarteratu, eta ahalik azkarren irtenbidea emateko asmoz sortu du 
Sare elkarteak Izan Bidea ekimen berria. Amasa-Villabonan ere abian da dagoeneko

talde bat Bakiora joan zen 
bizikletaz. Haietako bi itzuli 
ere bizikletaz egin ziren, kilo-
metro mordoska eginez. Uz-
tailaren 11n, Izan Bidea eki-
meneko logoa irudikatu ge-
nuen Komizarko parkean, 
belarra moztuz”. 

Herriz herri nahiz bateratuta
COVID-19ak markatutako 
egoera berezi honetan, egunez 
egun ari dira hariak lotzen, 
kontziente baitira ezin dela 
nahi adinako pausorik eman, 
“lehenik eta behin zein bal-
dintzatan gauden ikusi, eta 
horren arabera, dinamika be-
rriak proposatzen joan nahi 
dugu, bai herri mailan nola 
nazional mailan. Herrietako 
dinamikez gain, Euskal Herri 
mailan ere ekimen bateratuak 
antolatuko dira”. Esaterako, 
uztailaren 23tik 25era Euskal 
Herri mailako bizikleta martxa, 
ahalik eta kilometro gehien 
batu ahal izateko. Tolosaldea 
eskualdeari Lekunberritik 
Hernanira doan bidean parte 
hartzea egokitu zaigu uztaila-
ren 23an. Amasa-Villabonatik  
abiatzeko, 11:45ean elkartuko 
gara elizaren ondoan”. 

Izan Bidea ekimena presoen 
bisiten joan-etorriek sortu-
tako gastuei erantzuna ema-
teko ere baliatu nahi da, eta 

hainbat material kaleratu 
dute egoera horri ekonomi-
koki astindua emateko: ka-
misetak, musukoak, beso-
koak, errifak…

MARITXU SALABERRIA, MAITE 
ORTIZ ETA PELLO ZELARAIN, 
PRESOEN SENIDEAK
Maritxu Salaberria billabona-
tarra Emilio Salaberria pre-
soaren arreba da. Maite Ortiz 
eta Pello Zelarain, berriz, Os-
kar Zelarainen gurasoak. Dis-
tantziak eragindako zailtasu-
nen inguruan aritu dira.

Urte asko daramate Emilio 
Salaberriak edo Oskar Zela-
rainek espetxe ezberdinetan 
preso. Emilio Salaberriak 18 
urte daramatza, hain zuzen. 
Bost espetxe igaro ditu urte 
hauetan guztietan, eta Due-
soko presondegian dago egun 
(Santoña, Kantabria). Maritxu 
arrebak, hirugarren gradua 
egokitzen zaiola adierazi du, 
“Donostian egon beharko luke 
dagoeneko. Izan ere, zigorra-
ren hiru laurdenak bete ditu 
jada, eta hala egokitzen zaio 
adinagatik ere. Ez diote baimen 
hori ematen, ordea, eta era-
bakiaren zain gaude. Hiruga-
rren gradua eskuratuta Do-
nostira etorriko litzateke, eta 
bertan eskatutako arauak bete 
beharko lituzke, agian lotara 

soilik espetxera joanez. Hori 
lortu nahian gabiltza, erraza-
goa izango bailitzateke guz-
tiontzat”. Konfinamendu 
garaian anaiak bisitarik izan 
ez duela azaldu du, ezta bideo-
deirik ere. “Lauzpabost egu-
neko baimenak izan zituen 
konfinamenduaren aurretik, 
baina irteerarik gabe geratu 
zen COVID-19aren ondorioz. 
Telefonoz hitz egin dugu zor-
tzi minutuz egunero, besterik 
ez. Gogorra izan da Emilio-
rentzat gertuko inor ikusi gabe 
hainbeste denbora igaro beha-
rra. Gainera, erorketa baten 
ondorioz, bakartuta egon da 
denbora batean”. 

18 urte preso daramatza 
Oskar Zelarainek ere. Frantzian 
egin zituen lehenengo 6 urteak, 
eta 2008az geroztik Madrilen 
nahiz Castellonen egon da. 
Berriki Castellon I espetxetik 
Castellon IIra aldatu dute. 
Nahikoa espetxe berria da 
azken hori, eta espetxe berriak 
zorrotzagoak direla diote gu-
rasoek. “Konfinamendu ga-
raian aldatu dute espetxez, 
eta modulua eman aurretik, 
zortzi egun isolatuta igaro ditu 

zelda barruan, atera ere egin 
gabe. Konfinamendu garaian 
telefonoz hitz egiteko aukera 
izan dugu, baina ez du deirik 
ere izan isolatuta egon den 
tarte horretan. Gerturatzen 
hasita, 70 kilometro soilik ger-
turatu dute, eta egoera berri-
ra egokitzen ari da”.

Adinean gora
Ia lau hilabete igaro dituzte 
senideek bisitarik gabe, eta 
arduraz bizitu dute denbora 
tarte luze hori, “espetxe ba-
rrura birusa sartuz gero ere 
kalte nabarmenak eragingo 
baitzituen. Gainera, espetxee-
tan ez dute babes neurri be-
rezirik hartu pandemiaren 
aurrean: ez maskararik, ez 
hidrogelik…”, jakinarazi dute 
senideek. Uztailaren bigarren 
astean baimendu dituzte be-
rriz presoen bisitak eta bisak, 
eta gogotsu ekin diote etxekoak 
ikusteko joan-etorriei. Baina 
beldurra ere badutela adiera-
zi dute, “arriskutsua da garai 
honetan batetik bestera ibili 
beharra, ez baitakigu zein 
egoerarekin egingo dugun 
topo. Senideengana gertura-

Beterri-Aiztondoko preso eta 
iheslariak

Amasa-Villabona
•	Emilio Salaberria, Duesoko espetxea (Kantabria) 190 km.
•	Oskar Zelarain, Castellon II (Castello), 474 km.
•	Manex Castro, Puerto de Santamaria I (Cadiz) 1000 km.
•	Iñigo Guridi, Jaengo espetxea (Jaen) 753 km.
•	Karlos Besance Huelvako espetxea (Huelva) 980 km.

Asteasu
•	Nekane Txapartegi Nieve (Suitza).

Andoain
•	Asier Oiartzabal Txapartegi, Lannemezan (Frantzia) 330 km. 
•	Ainhoa Ozaeta Mendikute, Reaud (Frantzia) 925 km.

Uztailaren 11n Izan Bidea ekimeneko logoa irudikatu zuten Komizarko parkean.

tzeko pauso guztiak eman nahi 
ditugun arren, zaila da kezka 
gainetik kentzea. Beldurra 
ematen du espetxetik atera 
eta tabernaren batera sartzeak 
ere, zuzenean etxera martxa 
egin behar da badaezpada 
ere”. Badute barruan darabil-
ten beste arantza bat. “Bidaia-
ko arriskuez eta gastuaz gain, 
gora goaz adinean, eta gero 
eta zailagoa da bisita bakoi-
tzeko halako distantziak egin 
beharra”, diote. Maritxu Sa-
laberriak, esaterako, Emilio 
anaia bisitatzera, uda nahiz 
negu, hilabetero, Galiziaraino 
joaten urteak igaro zituztela 
gogoratu du. “69 urte ditu 
Emiliok, eta haren lagunek ere 
paretsu. Adin batetik aurrera, 
distantziak zaildu egiten du 
joan-etorria”, azaldu du. Oskar 
Zelarainen gurasoek autoz 
egiten dute Castellonerako eta 
itzulerako bidea. Pello aitak 
gidatzea gustuko duela aitor-
tu arren, hainbeste kilometro 
errepidean ibili beharrak erres-
petua ematen duela dio, eta 
gehienetan joan-etorria egun 
berean egiten saiatzen badira 
ere, batzuetan bidean lotan 
geratzen direla. Hitza hartu 
dutenez gain, preso dauden 
billabonatar gehienen gurasoak 
ere adinean gora doazela esan 
dute, eta zailtasunak dituzte-
la hainbeste kilometro egite-
ko. “Karlos Besancek, adibidez, 
urte asko daramatza ama 
ikusi gabe, oso heldua baitu 
ama. Donostian edo Gasteizen 
egongo balitz, gerturatuko 
litzateke semea ikustera. Bai-
na nola joango da, bada, Huel-
varaino?”. Egungo espetxe 
politika, presoentzat ez ezik, 
haien familientzat ere zigorra 
dela uste dute. “Baina zer egin-
go dugu?”, galdetzen dute. 
“Orain arte aurrera egin dugu, 
eta berriz ere aurrera egin 
behar”.

Esperantzarik galdu gabe
Izan Bidea moduko ekimenek 
aurrera egiteko indarra ema-
ten diete senideei, argi-izpi 
bat ikusi eta esperantzari 
eusten lagunduz. “Esperan-

tzarik ez da galdu behar, bai-
na presoak gerturatzeko mu-
gimendurik ez da apenas 
ikusten. Konfinamendua 
presoak gerturatzeko aukera 
polita izan da, baina ez dugu 
horretarako inolako asmorik 
sumatu. Konfinamendu ga-
raian, espetxe inguruan bizi 
diren presoen familiek izan 
dute euren senideak bisita-
tzeko aukera, baina ez guk: 
ehundaka kilometrora bizi 
garenok. Gertu bagenitu, as-
koz ere errazagoa litzateke 
guztia, baina ez dago horre-
tarako nahirik. Presoekin 
jolasten jarraitzen dute”. Pe-
llo Zelarainek argi du nahi 
izanez gero posible litzate-
keela, “254 euskal preso dira 
egun. Pausoa eman nahi iza-
nez gero, ez dira horrenbeste. 
Bi modulu lirateke: modulu 
bakoitzean 144rentzat lekua 
baitago”. Baina momentuz 
ametsa da halakorik pentsa-
tzea senideentzat, esan be-
zala, ez baitute preso eta 
iheslarien arazoari erantzuna 
emateko pausorik ikusten, 
“EAJ alderdiak ez du halako-
rik bultzatzen. Ahaztuta dauz-
kate presoak, AHTa bezalako 
lehentasunak dituzte. Giza 
legeen alde egin behar dela 
diote, baina ez dituzte kontuan 
hartzen preso eta iheslarien 

eskubideak. Espainiako go-
bernuaren aldetik ere ez da 
arazoa konpontzeko asmorik 
ikusten”, diote. Presoak Eus-
kal Herriratzea eskatzen dute 
haien senideek, etxetik gertu 

edukitzea. Eta ahal den hei-
nean, baita herritarrek, anto-
latzen dituzten deialdietan 
parte hartzea ere, “aurrera 
jarraitzeko indarra ematen 
baitu horrek, motibazioa”.

Pello Zelarain, Maite Ortiz eta Maritxu Salaberria, elkarrizketaren ondoren. aiurri

Iazko Erromeria eguneko argazkia Erreboteko plazan. Erromeria eguna euripean ospatu bazen ere, kanturako gogoa nagusitu zen. aiurri

OLATZ LASA aMASA-VILLABONA
Uztailaren 24a iristeko zain 
egoten dira billabonatarrak 
Santio jaiei hasiera emateko. 
Aurtengoan, jairik ez, baina 
hamaika ekimen antolatu du 
Amasa-Villabonako Udalak 
uztailean zehar. Herriko plaza 
izango da ekimen horien es-
zenatoki gehienetan, hala nola 
filmak proiektatzerakoan, kale 
antzerkietan edota kontzer-
tuetan.

Uztailaren 23an, esaterako, 
herriko Habi musika taldearen 
kontzertua izango da Errebo-
teko plazan, 20:00etan. Bigarren 
diskoa grabatu berri du taldeak 
eta kantu berriak ere joko di-
tuzte kontzertuan; beti ere, 
Covid-19aren ondorioz har-
tu beharreko segurtasun eta 
higiene neurriak hartuta. Aul-
kiak ipiniko dituzte plazan, eta 
ikusleek kontzertua eserita 

ikusi beharko dute, aulkien 
artean metro eta erdiko dis-
tantzia mantenduz.

Egunez egun udalak antola-
tutako egitarauaren berri agen-
da atalean dago jasota, hau da, 
24. orrialdean.

Onddo Gazte Asanblada
Uztailaren 24an ziren txupi-
nazoa jaurtitzekoak Onddo 
Gazte Asanbladako kideak. 
Covid-19agatik egun bizitzen 
ari garen egoerak, ordea, ber-
tan behera utzi du prestatuta 
zuten egitaraua uztailaren 
24rako eta 30erako.

Gaztetxetik adierazi dutenez, 
"arduraz jokatzea dagokigu. 
bai guri, eta bai herritar guztiei. 
Jaiak antolatu nahi eta ezin. 
Zazpi eguneko egitaraua iza-
tetik bi egunera murriztu zi-
tzaigun; baina, egungo egoe-
ra onera ez doala ikusita, 

egokiena ekintza guztiak ber-
tan behera uztea dela erabaki 
dugu".

Danborrada, uztailaren 24ko 
afaria eta 30eko bazkaria dira 
gaztetxeko kideei ardura gehien 
sortzen zieten ekintzak. "Dan-
borrada nahiko egingarria zela 
iruditzen zitzaigun, nahiz eta 

dena desinfektatu beharra 
izan; baina atzetik sor zitekeen 
jende multzo handiak ardu-
ratzen gintuen gehien. Baz-
kariei eta afariei dagokienez, 
aforo handiak ziren, eta one-
na horiek ere bertan behera 
uztea dela erabaki dugu". 

Uztailaren 30ean gazte egu-
na ospatzeko asmoa zuten. 
Bazkaririk ez da izango, baina 
kalera mozorrotuta irteteko 
gonbidapena luzatu diete he-
rritarrei. Mozorroaren gaia 
librea da.

Santio jairik gabeko 
urtea izango da 2020a
Uztailean zehar kale antzerkiak, zinema kalean eta kontzertuak eskainiko dira herriko plaza 
ezberdinetan Villabonako Udalak antolatuta. Gainontzean, herriko elkarte ezberdinak 
antolatzekoak ziren ekimenak bertan behera geratu dira Covid-19ak eragindako egoeragatik

Uztailaren 24ko gauean ospatu ohi da danborrada gaztetxeak antolatuta. aiurri 

Iazko jaietako 
argazkiak eta 
bideoak 
ikusteko, 
eskaneatu  
QR kodea.

olatz lasa amasa-Villabona
Bigarren diskoa grabatu berri 
du Habi taldeak. Disko berriaz 
eta aurrera begira dituzten 
asmoez hitz egin dute taldeko 
kide diren Yeray Gasconek eta 
Jon Ander Artolak. 
Zenbat kantuz osatutako diskoa 
da? Nolakoa izan da kantu horiek 
sortzeko prozesua?
Yeray Gascon: Lehenengo dis-
koa ia sei hilabetetan, taldea 
sortu berritan atera genuen. 
Oraingoan arraroagoa izan da. 
Kantuak konfinamendu aurre-
tik eginak zeuden, eta udan 
grabatzea pentsatzen genuen; 
baina ezin ginen lokalera en-
tseatzera etorri. Diskoa graba-
tzeko zerbitzua kontratatuta 
genuen, estudioan. Egun eta 
erdian grabatu genuen diskoa. 
Oso pozik gaude. Diskoak zor-
tzi kantu ditu, lehenengo dis-
koak bezainbeste. 

Jon Ander Artola: Konfina-
mendu garaian, gure intentzioa 

kontzertuak eskaintzea zen, 
eta ezin izan dugu. Kantuak 
eginda genituen eta grabatze-
ko erabakia hartzea erraza 
izan zen, gainontzean proiek-
tuak beherakada izan zeza-
keen. Egia esan emaitzarekin 
oso pozik gaude.
Nola moldatu zarete entseatze-
ko?
Y. G.: Hasieran ez genuen en-
tsegurik egin. Elkar estudioe-
tan grabatu dugu diskoa, eta 
oso harrera ona egin ziguten: 
estudioa utzi baitziguten as-
teburu batez kantuak orraz-
teko. Victor Sanchez soinu 
teknikaria ere produkzioan 
aritu zen eta kantuei buruzko 
iritzia ematearekin batera, 
aldaketa txikiak egiten eta de-
taileak zaintzen lagundu 
zigun.
‘Loratu’ izeneko lehen diskotik 
zerk ezberdintzen du bigarrena?
J. A. A.: Loratu izan zen gure 
estreinuko diskoa. Oso pro-

zesu azkarra izan zen. Disko 
honetan gure soinua gehiago 
ezagutzen dugu. 

Kritikoagoak izan gara kan-
tuak sortzerakoan, eta aldi 
berean, gehiago kosta zaigu 
kantuak sortzea. Argi eduki 
dugu zer nolako soinu mota 
nahi genuen eta kantuak no-
lakoak izatea nahi genuen. 
Aurreko diskoa kontzerturik 
eskaini gabe grabatu genuen; 
orain kontzertu batzuk jota, 
ikusi dugu gure arteko ha-
rremana ere sendotu egin 
dela.
Elkar estudioan grabatu duzue 
diskoa Victor Sanchezen gidari-
tzapean. Ezagutzen duzue elkar… 
Nolakoa izan da grabaketa pro-
zesua?
Y. G.: Victor Sanchez ez da 
lankide soila, laguna da. Be-
rarekin estudioan egotea oso 
erosoa da. Victor ere gurekin 
zuzenekoetara etortzen da, 
gure zuzeneko soinua egiten 
du.

J. A. A.: Oraingo diskoan ma-
terial dezente eduki dugu au-
rreko diskoarekin alderatuta. 
Bateriaz gain, plater asko nuen, 
zazpi kaxa ezberdin; Yerayk 
ere bazituen hiru anplifika-
gailu ezberdin. Probatzen 
aritu gara soinuarekin, kantu 
honetarako soinu mota hau, 
afinazio hau... Mimo gehiagoz 

egindako diskoa dela uste 
dut.
Single gisa ‘Harri’ kantua auke-
ratu duzue. Zer du singlea izate-
ko? 
Y. G.: Ohikoa da erritmo pixka 
bat duen kantu  batekin has-
tea, nahiz eta gure musika bi 
mundutan murgiltzen den: 
oso lasaia, eta oso indartsua. 
Denak entzun ondoren hori-
xe aukeratu genuen. Erritmo 
bizia du, bateria gogorrak, 
gitarra lasaiak eta oso gogorrak 
aldi berean, melodia oso sin-
plea du. Nik uste dut oso ego-
kia dela diskoa irekitzeko.

J. A. A.: Ez da erraza. Zortzi 
kantu dira, denek dute zerbait. 
Nolabait kantu batekin aur-
keztu behar duzu diskoa. Iku-
siko dugu jendeari gustatzen 
zaion.
Konfinamenduan zuzenekoak 
eskaini dituzue Instagramen, 
batez ere Yerayk. Zer moduzkoa 
izan da esperientzia?
Y. G.: Oso arraroa. Gu ez gara 
profesionalak, gu ez gara 
honetaz bizi. 

Badirudi konfinamendu 
garaian, sortzaileak zerbait 
sortzera eta kontzertuak ema-
tera behartuta sentitu gare-
la, formatuak berrasmatuz. 
Oso gustura egin nuen. Nola 
adierazi Habi etxetik, mugi-
kor batekin eta Jon Ander 
gabe? 
Uztailaren 23an Villabonako Erre-
boteko plazan eskainiko duzue 
kontzertua, 20:00etan. 
J. A. A.: Gogotsu gaude. Hiruz-
palau hilabete igaro dira kon-
tzerturik eskaini gabe, entsea-
tu ere asko ez dugu egin, 
kontzertuak ikusi ere gutxi. 
Eskertzen diogu Amasa-Villa-
bonako Udalari gu kontratatu 
izana. Disko berria grabatu 
dugunez, berezia izango da 
kantu berri batzuk eskaini eta 
publikoaren erantzuna ikustea, 
nahiz eta, hein batean, arraroa 
izango den; eserita egongo 
direlako dantza egin ezinda.
Kontzertu gehiago emateko as-
morik?
Y. G.: Printzipioz bai. Izango 
da kontzertu gehiago, baina 
ez dugu ezer itxita. 

"Kritikoagoak izan 
gara kantuak 
sortzerakoan"
HAbi musika taldea

Yeray Gascon eta Jon Ander Artola Habi musika taldeko kideak, beren lokal aurrean. Aiurri

olatz lasa amasa-villabona
Uztailaren 11n ospatu zen 
Nagusi Mailako eskuz bina-
kako Santio Txapelketako final 
handia Bearzana pilotalekuan. 
Xabi Urbieta asteasurrak eta 
Aitor Ormazabal billabonata-
rrak osatu zuten bikotea Elo-
la eta Etxeberria bikotearen 
aurka. Partida irabazten hasi 
ziren eskualdeko mutilak lau-
garren tantora iritsi arte. Tan-
to horretan Elola eta Etxeberria 
nagusitu ziren amaiera arte. 
Elolak min handia egin zien 
sake gogorrekin eraso eginez. 
08 eta 22ko markagailuarekin 
amaitu zen finala.

Partida tantoz tanto: 1-0; 
2-0; 3-0; 4-0; 4-1; 4-2; 4-3; 4-4; 
4-5; 4-6; 4-7; 5-7; 5-8; 5-9; 5-10; 
5-11; 5-12; 5-13; 5-14; 6-14; 
6-15; 6-16; 7-16; 7-17; 7-18; 
7-19; 8-19; 8-20; 8-21 eta 8-22.

Txapelketarekin pozik
Finala amaitu bezain laster, 
Urbieta eta Ormazabalengana 
gerturatu zen Aiurri finalaren 
eta txapelketaren inguruan 
galdetzera. Aitor Ormazabalek 
finalari buruz adierazi zuenez, 
"ondo hasi gara, konfiantza-
rekin. Hasieran sentsazio ona-
rekin eta pilota ondo jarriz. 
Gero, beraiek eman egiten die 
pilotari eta ni, nola jarri ere 
asmatu ezinik ibili naiz. Horri 
buelta ematea zaila da. Fisi-
koki ere beteta, buruari buel-
ta-emate horrekin. Entrena-
mendu falta ere garbia da. 
Tristura galtzeagatik. Xabire-
kin ikasteko gogoz. Horixe da 
nire irakurketa". Urbietak, 
berriz, eskuak %100ean ez 
zituela aitortu zuen: "Partida-
ren hasiera ona izan den arren, 
egia esan eskuetatik oso juxtu 

nabil eta ezin izan diot behar 
bezala lagundu. Kontra, Elo-
lari sakea kendu ezinik ibili 
naiz eta oso zaila da horri 
buelta ematea". 

Gainontzean, aurreko par-
tidatan maila ona erakutsi dute 
biek eta laguntasuna izan da 
horren adierazle. "Final-laur-
denetan eta finalerdietan oso 
ondo moldatu gara biok. Egia 
esan Aitorrek asko lagunduta, 
nik ere partidu onak egin ditut 
eta finalera ere intentzio ho-
rrekin etorri gara". Pilota bi-
kote gisa, jokorako gogoa 
jartzen duen laguna nahi due-
la dio Urbietak eta Ormaza-
balekin horixe eduki duela 
esan du. Billabonatarrak ere 
iritzi bera du eta lanean jarrai-
tzeko gogoz dagoela adierazi 
du: "Pilotan entrenatzeko 
ilusioa, jarraitzeko ilusioa. Xabi 
maisu handia da eta asko 
ikasteko gogoa eman dit. Ha-
siberritan bezalako gogoa dut. 
Bi entrenamendu egin eta gero, 
beste maila batean jartzeko 
esperantzarekin aritu naiz. 
Aurrera jarraitzeko gogoz 
nago".

Antolakuntza aldetik, 
txapelketa ondo joan da
Behar Zana elkarteak zalantza 
handiak eduki zituen txapel-
keta antolatu edo ez erabaki-
tzeko garaian. Azkenean, for-
matu laburragoan, zortzi bi-
koterekin ospatu da Santio 

Txapelketa. Iñaki Lizaso Behar 
Zana elkarteko kideak azaldu 
duenez, "guretzat ardura han-
dia zen. Ez bada ezer gertatzen 
ez da inor ohartzen, baina 
zerbait gertatuz gero bai. Arau-
di modukoa idatzi genuen eta 
pilotariei pasa zitzaien. Anto-
lakuntzan jende gehiago behar 
izan dugu lanean: ikusleei 
eskuak gelarekin garbituaraz-
teko, tenperatura hartzeko, 
epaile lanetarako, markagai-
lurako...".

Pilotazaleen aldetik harrera 
oso ona izan dela dio Lizasok. 
"Jardunaldi guztietan 50 la-
gunetik gora izan dira beti. 
Finalean 100 lagunetik gora 
bildu da pilotalekuan".

"Pilotarien mailari dago-
kionez, entrenatzeko aukera 
gutxi eduki dutela kontuan 
hartuta, eta batez ere lehia-
tzeko partida gutxi jokatu 
dute, nik uste dut maila oso 
polita izan dela orokorrean", 
azaldu du Lizasok. Finalari 
dagokionez, markagailuan 
alde handiarekin amaitzeak 

eman dio pena: "Aitor Or-
mazabal billabonatarrak, lau 
urtez jokatu gabe egon arren, 
txapelketa oso polita egin du. 
Ikusten zen Xabi Urbieta jo-
katzeko zegoela, baina aur-
kariak, Elola batez ere, ika-
ragarrizko maila eman du. 
Profesionaletan gutxi izango 
dira pilotari horrelako abia-
dura ematen dioten pilotariak. 
Ez du hutsik egin, eta eman 
asko egin dio. Partida pus-
katu du sakearekin eta abia-
durarekin.

Emakumeen pilotari dago-
kionean, bertan behera gera-
tu da uztailaren 18an ospa-
tzekoa zen Emakumeen Pala 
Txapelketa Azkarra. Hala ere, 
aurrerago antolatzeko ideia 
badutela esan dute antola-
kuntzako kideek.

Uztailaren 31n Errebote par-
tida ikusteko aukera egongo 
da Errebote plazan, Behar 
Zana-Hazparne taldeen artean.  
XCI. norgehiagoka izango da 
eta 11:00tan ekingo diote par-
tidari.

Txapelik ez, baina 
pozik egindako 
lanarekin
Emakumeen Pala Txapelketa Azkarra, bertan behera geratu da; 
Errebote partida uztailaren 31n jokatuko da, plazan

Urbieta eta Ormazabal txapeldunordeak, sari-banaketa ekitaldian. aiurri

"xabi maisu 
handia da, asko 
ikasi dut"
aitor ormazabal, pilotaria

"finalean 100 
lagunetik gora 
bildu da"
Iñaki lizaso, behar zana elkartea

Txapelketako 
argazkiak eta 
bideoak 
ikusteko, 
eskaneatu  
QR kodea.

erredakzioa aIztondo
Harituz Tolosaldeko Bertso-
zaleen Elkarguneko sei kidek 
Aiztondo bailaran izan den 
zirto tradizioa bildu, ikertu eta 
haren aplikazioa proposatuko 
dute Pello Mari Otaño bekaren 
baitan.

Mintzola Ahozko Lantegiak 
eta Kilometroak kultur elkar-
teak joan zen otsailean egin 
zuten beka deialdia, Zubimu-
su ikastolaren eta Hernando-
rena kultur elkartearen babe-
sarekin. Eta Harituz Tolosal-
deko Bertsozaleen Elkargune-
ko hainbat kidek aurkeztuta-
ko 'Aiztondoren zirtotsa. 
Aiztondoko zirto tradizioa eta 
aplikazio didaktikoa' izeneko 
proposamenak lortu du Pello 
Mari Otaño beka. Hain zuzen 
ere, Beñat Iguaran, Haritz 
Mujika, Imanol Artola, Mikel 
Artola, Oihana Iguaran eta 
Unai Mendizabal bertsolari 
eta ikerlari taldeak osatuko du 
lana.

Ikerlan proposamenak be-
karen helburuarekin bete-
betean bat egin duela adie-
razi dute deitzaileek. "Aizton-
don zirtoak ahozko genero 
gisa izan duen tradizioa biltzea 
eta bere baitan esanguratsua 
izango den bilduma egitea du 
helburu, eta honela, orain 
arte sakabanatua eta itzalean 
agertu izan den genero honen 
balioa aldarrikatzen da, eta 
bere baitan ikergai esangu-

ratsua izan daitekeela aitortu". 
Bilduma egiteaz gain, onda-
re hori ikasleek ezagutu eta 
balia dezaten aplikazio bat 
ere proposatuko dute egileek, 
hezkuntza arautuan zein ber-
tso-eskolatan landu dadin.

Oso balorazio ona
3.000 euroko ordainsaria es-
kuratu du ikertzaile taldeak 
lana urtebeteko epean gara-
tzeko. Aiztondoko zirto tra-
dizioa arakatzeko eta biltze-
ko lana egin ondoren, zirtoa 
ikastetxetan ezagutzeko eta 
lantzeko proposamen didak-
tikoa diseinatuko dute; eta, 
segidan, proposamen didak-
tikoaren aplikazioa egingo da 
bailarako bertso-eskoletan. 
Bekaren antolatzaileek proiek-
tu saridunaren oso balorazio 
ona egiten dute: “Aiztondoko 
ondarea biltzeaz eta ikertzeaz 
gainera, egungo ahozko sor-
men eta komunikazio beha-
rrak hezkuntzan lantzeko 
balioko du, proiektuak pro-
posatzen duen aplikazio di-
daktikoaren bidez. Ikertzaileak 
ez ezik irakasleak izatea ere 
baloratu zen, eta baita iker-
tzaile bakarra izan beharrean, 
taldea izatea ere”.

Elkarlanean
Beñat Iguaran amasarra da 
ikerketa proiektuan parte 
hartuko duen kideetako bat. 
“Elkarri adarra jotzeko ohi-

tura handia izan da Aiztondo 
bailaran, hitzez kantatzen 
zuen bertsolari asko. Herri 
txikietan, baserrietan, esan-
dakoari esaldi edo ateraldie-
kin erantzuteko ohitura han-
dia izan da: hitz jokoak era-
biltzekoa. Ahal direnak erre-
kuperatzen saiatuko gara gu”, 
azaldu du. 

Uda igaro ondoren ekingo 
diote bilketa lanari, bertso 
liburuetara joz nahiz zuzene-
ko elkarrizketak eginez. “Ea 
zer bilatzen dugun. Euskara 
maila polita izan da Aiztondo 
bailaran: artista jende asko 
daukagu bertan, baserrietan 
bizi direnak asko. Pertsona 
interesgarri ugari ezagutuko 
dugula iruditzen zait, eta per-
sona helduek haien garaiko 

istorioak kontatuta, kontu 
berriak jakingo ditugu. Haie-
tako batzuei elkarrizketak 
egiteko asmoa dugu, eta bai-
ta bertso liburuetan bildutako 
pasarte eta esapideak jasotze-
koa ere”, jakinarazi du Beñat 
Iguaranek.

Sei lagun elkarlanean ari-
tuko dira Pello Mari Otaño 
bekaren baitan, eta erronka 
polita da amasarraren hitze-
tan. “Irakurtzeko lan dezen-
te izango dugu, eta denon 
artean irakurriko ditugu ira-
kurri beharreko liburuak, lana 
pixka bat arintze aldera. Uda 
igaro ondoren ekingo diogu 
liburuak irakurri, datuak bil-
du eta elkarrizketak egiteari”. 
2021eko uztailean aurkeztu-
ko dute lana.

"Uda igaro 
ondoren  
ekingo diogu 
lanari"

"Pertsona 
interesgarri 
ugari ezagutuko 
dugu"

Ikasgelan eta bertso-eskolan aplikatuko da lanaren parte den proposamen 
didaktikoa. XDZ / Jakub Szafranski

Pello Mari Otaño 
beka, Aiztondoren 
zirtotsari
Harituz elkarguneko sei kidek zirto tradizioa bildu, ikertu eta 
haren aplikazioa proposatuko dute

Zu ere argazkilari: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

Euskal lurraldea orain arte ezezaguna,
ezbeharra pasa behar izan
bertze modu batera ikusteko.
Orain, berriz, mendiko isiltasuna 
hausten duen arroitu hutsalak gara.
Ohiturak aldatuta, bestatik mendira,
askatasunetik zulora, kaiolara.
Bortz egun tetxu azpian, eta
askatasun egarri, kalera noiz irten esperoan.

Zenbat daukagun ikasteko,
zenbat bizitzeko,
zenbat borrokatzeko.
Horrenbertze eman digu Euskal Herriak, 
eta guk deus. Deus.
Ikasiko dugu, orain ez bada,
datorren itxialdian.

Argazkia eta testua:  
Mikel Arberas

Datu teknikoak: 
Sony Alpha 6300
F/16
ISO 500 
Obturazio abiadura: 30s
Objektiboa 16 mm + filtro neutro

andoain

Xabier lasa ANDOAIN
Hilario Ugalde Odriozola (Vi-
llabona, 1958) orain 23 urte 
heldu zen Andoainera, “Villa-
bonan jaio eta hazi nintzen 
eta bertako bizimodura erro-
tuta bizi izan nintzen ia lau 
hamarkadatan. 1983an ezkon-
du eta bertan bizitzen jarri 
ginen emaztea (Josune Ansa) 
eta biok. Baina hiru seme-
alabekin familia osatu eta 
laster, egokiena Andoainera 
etortzea izango zela ohartu 
ginen; izan ere, emazteak An-
doaingo botikan lan egiten 
zuen, eta eguneroko martxan 
familiatik lau kide bertara 
etortzen ziren egunero. Ho-
rrela ezin genuen jarraitu, niri 
zegokidan etsia hartzea...”. 
Herri aldaketa horren latza 
ere ez zitzaion egin, dena esa-
tera. “Euskalduna futbol tal-
dean lau bat urte egin nituen, 
eta ez zitzaidan arrotza egiten 
bertako jendea”.

Egun, eguneroko bizimodua 
Andoainen egiten badu ere, 
jaioterriarekiko loturak ez ditu 
galdu. Iraganeko bizipen eta 
sustraiek markatzen segitzen 
dute bere kasuan. “Kuadrilla 
hangoa daukat, eta egun sei-
nalatuetan aisa jartzen ditugu 
hitzorduak. Behar Zana elkar-
teko zuzendaritzako partaide 
izatea ere egokitu zait azken 
aldian...”.

Hala ere, ez du bi herrien 
artean desberdintasun han-
dirik ikusten. “Jendeari da-
gokionez ez nuke bereizketa 
handirik egingo. Hori bai, 
Andoainen auzoak eta herri-
tarrak sakabanatuago ikusten 
ditut, eta ez dira Villabonaren 
parera iristen. Herri bildua 

da urbanistikoki Villabona, 
eta agian horrexegatik kohe-
sionatuagoa eta mugituagoa 
da gizarte-giroaren aldetik”, 
dio Hilariok.

Historian atzera umore uki-
tu batez joanda, ondo alda-
rrikatu nahi izan du Villabo-
naren nortasuna iraganetik 
datorkiola, txiki-txikitatik 

etxean transmititu izan zaiena 
hainbat belaunaldiri: “Villa-
bonak, bere txikitasunean, 
harrotzeko moduko titulua 
eduki zuen: Paris Txikia zen. 
Gure ama zenak, Andoaingo 
andregaiari ondo gogora ara-
zi zion behin, nik aurkeztu 
nionean: “zu ez zera edozein 
herrira etorri, gero!, Le Petit 
Parisera baizik”. 

Bi gertakari historiko aipatu 
ditu Ugaldek, handitasunaren 
uste horri indartzen zutenak. 
Ameriketako frontoietan jo-
katzen zuten puntistak patri-
kak bete-beteta itzultzen zi-
renean herrian sortzen zen 
fantasia kolektiboa du aipagai, 
batetik. “Handitasunaren eta 
aberastasunaren sentsazioa 
puzten zen, herri “internazio-
nal” eta inportante batean bizi 
zela uste izaten zuen jendeak”. 
Eta musika banda, bestetik. 
“Bazeukan tradizioa plazan 
dantzaldiak-eta antolatzeko, 
eta ondoko herrietatik erruz 
etortzen ziren gazteak andre-
gai edo senargaien bila-eta; 
dotorezia puntu bat ematen 
zuen horrek. Tolosan oraindik 
ere askori entzungo diezu Vi-
llabonako dantzaldiei esker 
ezagutu zutela bikotea!”.

Amerikarako ametsak albo-
ratu, eta dirurik ez, baina di-
bertimendua izugarri eskain-
tzen zion errebotearen jokoan 
murgildu zen Ugalde gaztetan, 
kirolzale amorratua izaki. “Tti-
rriki-ttarraka, pilota ere pro-
batu nuen, eta asko gozatu 
nuen txapelketen eskutik; 
oroitzapenean bizipen asko 
geratzen zaizkizu gordeta, 
Iparraldeko hainbat herritan 
(Hazparne, Sara, Hendaia, 
Donibane Lohizune…) jende 
jatorra topatu izana, esate 
baterako”.

“Porroaren kinta”
Bere belaunaldia “porroaren 
kinta” gisa definitzen dela 
adierazi du Hilario Ugaldek. 
“Franco hil ostean gizartean 
espektatiba berriak sortu zi-
ren, askatasun giroa arnastu 
zen, eta testuinguru horretan, 
nolabaiteko esnatze bat bizi-

Gaztetan Ugalde ez zen geldirik egotekoa izan, eta pilotari, futbolari eta 
dantzari gisa aparteko grina erakutsi zuen. aiurri

Hilario Ugalde, grinari 
eusten dion herritarra
Hilario Ugaldek Andoainen bizi den billabonatartzat dauka bere burua. Oinkariko dantzari eta 
Behar Zanako erreboteko jokalari ohia izanik, umorez dio irabazia daukala billabona tartasunaren 
titulua. Erretiroa hartuta bizi da egun, akabo iraganeko buruhausteak merkatari gisa

tu zuten gurea bezalako be-
launaldiek, zentzu guztietan 
bizitu ere. Uste genuen dena 
zela librea, dena zela inokuoa 
edo kaltegabekoa”. Denetik 
kontsumitzea tentagarri bihur-
tu zen, normaltzat kasik. “Ho-
gei edo gehiago kide zituzten 
kuadrillak izaten ziren, eta 
batek zigarro paketea poltsi-
kotik atera, eta inguruan es-
kaintzen hasiz gero, akabo 
paketea! Lagun taldean, pare 
bat izango ginen uko egiten 
genionak zigarroari. Behin 
lagun batek eskaini zidan Pi-
per mentolado markako zi-
garro bat, 'hartzak, menta 
gustukoa dek eta' esanda; hari 
zupada bat eman, eta nazka 
hartu nion! Geroztik bat ere 
erre gabe segitu izan dut”.

Urrunago joanda, tragikoki 
kolpatutako belaunaldia eka-
rri du gogora Hilariok. “Gure 
sasoiko jende pila erori zen 
gaindosi edo ihesiaren eragi-
nez. Esango nuke ikaragarri 
trafikatzen eta kontsumitzen 
zela Villabonako bazterretan; 
Andoaindik ere jende mordoa 
azaltzen zen gure herrian, 
materiala erosteko asmoz”. 

1975a, sinbologia handiko 
urtea
1975eko azaroaren 20a euskal 
herritar askoren oroitzapenean 
geratu da iltzatuta, diktadorea 
hil zen eguna izateagatik. Hi-
larioren biografian bigarren 
arrazoira darama egun seina-
latu horrek. “Esan dezakegu 
egun horretan sortu zela Oin-
kari dantza taldea. Horreta-
rako, aurrez, batzuren batzuk 
'zergatik taldea ez osatu?' 
galderaren jiran jo eta su ari-
tuak ginen. Ni, pertsonalki, 
beti erakarri ninduen dantza-
ren munduak; dantza suelto-
ko txapelketa asko irentsiak 
nituen, batez ere gure osabak 
(Joxe Luis Ugalde) parte har-
tzen zuenean, eta inondik ere 
ez nituen galtzen Villabonako 
jaietan Erketz, Argia eta an-
tzeko taldeek egiten zituzten 
emanaldiak. Kontua da, Bi-
xente Iguaran, Agustin Lasku-
rain eta beste zenbaitzu eli-

zaren babespeko egoitza ba-
tean biltzen ginela, eta elkarri 
burua berotuz aritzen ginela. 
Halako batean, pausoa ematea 
erabaki genuen. Lasarteko 
Felix Telleriak, Tolosako Uda-
berriko hiru kidek  eta Zizur-
kilen Joxe Arregi, Julian Zin-
kunegi eta bestek sortua zuten 
dantza taldeak laguntza agin-
du ziguten, eta aurrera egin 
genuen. Ideia ahoz aho zabal-
du ostean, azaroaren 20an 
jarri genuen lehen entsegura-
ko deialdia. Juxtu, Franco hil 
behar egun horretan! Hitzor-
dura berrogeita hamar bat 
gazte agertu ginen, baina ka-
leetan guardia zibilak gora eta 
behera zebiltzala-eta, hitzor-
dua bertan behera utzi genuen 
azkenean; tabernaz taberna-
ko poteo alaia eginez amaitu 
zen Oinkarirentzat lehen egun 
ofiziala izan zena”.

Euskal kultura eta giroa 
herrian suspertzea izan zen 
taldearen helburua hasiera-
tik. “Egundoko ilusioarekin 
heldu genion erronkari. For-
malidadez ekitea zen gure 
asmoa, eta esatera baterako, 
gogoratzen naiz nola tematu 
ginen Lesakako ezpata dan-
tza ikasteko, eta nola jardun 
genuen hainbat larunbatetan 
bertako Dolar dantzalekuan 
pausoak ikasten. Egia esan, 

ontzen joan ginen entseguz 
entsegu eta emanaldiz ema-
naldi, eta taldearekiko atxi-
kimendua izugarri errotu zen 
gugan; bertan hainbat biko-
te sortu zela esatea nahikoa 

da! Fama handiko taldeek 
dantzari trebatu batzuk fi-
txatzeko tentatu arren, denek 
ere bertan jarraitzea erabaki 
genuen”.

Hilario harrituta dago Oin-
karik geroztik egin duen ibil-
bidearekin. “Asko moderni-
zatu da, eta badago aldea gure 
dantzakera tradizionalagoa-
rekin. Gorpuzkera estilizatuak, 
balletera jotzen duten mugi-
menduak… Maila handi-han-
dia erakusten du Oinkarik, 
miresgarria da zein gaitasun 
daukan ikuskizunak presta-
tzeko, eta adierazgarria da 
Korrontzi bezalako musika 
taldeek berarekin lan egin 
nahi izateak. “Profesionali-
zatu” den arren, euskal dan-
tzekiko iraganeko ilusio eta 
maitasun horri eusten diola 
esango nuke, guk bizitu ge-
nuen antzera. Sentimendu 
hori nabaritu izan diet orain-
go dantzari gazteei, aitzinda-
riei ospakizun berezietan 
deitu izan gaituztenean”.

andoain

Hilario Ugaldek iaz hartu zuen erretiroa, baina goiztiar izaten segitzen du, 
06:00etarako esnatzen baita. aiurri

Gaztetan aritu denari 
betirako geratzen omen zaio 
arrastoren bat. Halaxe dio esae-
rak, eta halaxe betetzen da 
Hilariorekin, behintzat. Urte-
tan aurrera joan arren, plazan 
dantza egiteko tentatzen du-
tenean, ezetz esatea kosta egi-
ten zaio gizonari. Azken urte-
tan, Andoainen, Axeri Dantzan 
edota Kaletxikiko jaietan aritu 
izan da dantzan. Nahi baino 
gutxiago, hala ere. “Dantzaren 
harra gorputzean sartuta dau-
kat oraindik, eta nonahi dantza 
sumatuz gero, nahi gabe ere 
hankak mugitzen hasten zaiz-
kit. Bizkarreko ajeek eragozten 
didate plazetara gehiago ate-
ratzea. Izan ere, gaztetan As-
teasun lantoki batean ari nin-
tzela, makinaren gainetik 
erori, eta Jainkoari esker ez 
nintzen seko geratu! Eskua 
txikitu, eta bizkarra kexaka 
eduki izan dut geroztik. Esate 
baterako, Axeri Dantzan gehia-
gotan parte hartuko nuen me-
dikuak agindu ez balit uzteko, 
bizkarra gehiago hondatu ne-
zakeelako”. 

Mila ofiziokoa
Denetik egin izan du Hilariok 
lan merkatuan. “Ofizio askoko 
pertsona, txiroa seguru!” dioen 
esaera gogora ekartzearekin 
batera, jubilazioa hartu arte 
lan munduan nondik nora 
ibili den azaldu du Ugaldek. 
“Hogei urtetik gora makina-
erremintan aritu nintzen, 
1973an hasita; SACEMen lehen-
bizi, eta Asteasuko Maimenen 
ondoren. Urte horietan izebak, 
arrebak eta hiruok Uztargi 
taberna ireki genuen; taberna 
giroa puri-purian zegoen garai 
hartan, eta lana erruz egin 
beharra zegoen. Batera eta 
bestera ibiliaz, lo eskaseko bo-
lada izan zen; egin kontu, maiz, 
goizeko 03:30ean taberna itxi, 
eta 06:00etarako lantokian fi-
txatu egin behar! Horrela zor-
tzi urtez”.

Langabeziara joanda etxe eta 
umezaintzan bi urte egin os-
tean, 2007an Andoaingo On-
darreta auzoan Eroski janari-
denda bere gain hartzea era-

baki zuen. “Urte eta erdi itxita 
zeraman, eta bezeroen aldetik 
hutsetik hastea izan zen. Lau 
langilez osatutako enpresa 
aurrera atera behar, eta maki-
na bat buruhauste gainetik 
kendu ezinik! Nekeak neke, ez 
nuen damutzeko tarterik har-
tu. Lanari sekula ez diot uko 
egin, eta jendarteko harrema-
netan ondo moldatzen naize-
la esango nuke; pazientziarekin 
ondo moldatu naiz, beharko 
batzuekin!”.

Iaz utzi zuen saltokia, eta 
lankide izan zituen Ana Arrai-
za eta Noelia Hornerok hartu 
zuten negozioa. “Pulamendua 
daukate, baina ez daukate 
samurra, ez eurek ezta gai-
nerako dendari txikiek ere. 
Egia da pandemiak ezeren 
mesederik ekarri badu, ger-
tuko dendak eta merkatariak 
baloratzeko bidea ematea 
izan dela; zentimo bat irabaz-
teagatik urrutira joatera ohi-
tu baikara azken urteetan! 
Baina ez dakit eutsiko zaion 
gertukoaren aldeko joera ho-
rri; ez baitago dendarien esku, 
erosleen esku baizik. Gizakiok 
hain gara fluktuatzaileak...”. 

Hilario nahiko kritiko da po-
litika publikoen planteamen-
duekin. “Bertan kontsumitzea-

ren aldeko esloganak oso po-
litak geratzen dira, baina zen-
bateko balioa dute, esate ba-
terako, ondoren Mercadona 
bati bidea libre uzten bazaio? 
Ez dut esaten ez duenik esku-
biderik negozioa irekitzeko, 
baina aurretik merkatu eta 
gizarte azterketa baten falta 
sumatzen du. Zeintzuk dira 
Andoaingo herriak dauzkan 
premiak? galderari erantzungo 
diona. Hala egingo balitz, iru-
ditzen zait ondorioa izango 
litzatekeela herriak eta bere 
auzoek lehendik ere nahiko 
asebeteta daukatela komer-
tzioen sektorea, hipermerkatu 
handiez inguratuta daudela 
(BM, SuperAmara, Lidl, Urbil, 
Eroski, Mercadona…), ez dau-
katela beste baten beharrik, 
eta gainera, lizentzia eman 
zaion berri horrek Andoain 
bizi-giroaz husten lagunduko 
duela. Oker dabil   Andoain 
suspertu eta aberastuko duela 
pentsatzen duena. Enpresa 
erraldoi horiek, artistak izaten 
dira zergak-eta saihesteko or-
duan, alde guztietatik gastue-
kin itota bizi diren autonomoek 
ez bezala”.

Osasuna, lehenetsita
Azken 12 urteetan autonomo 
gisa ibili izanik, urte gehiagotan 
lanean eta kotizatzen jarraitu 
beharko luke Ugaldek, baina 
kito esan zuen iaz. “Osasunak 
lehentasuna eduki behar zue-
la erabaki nuen. Izan ere, azken 
urtetan betaurreko-ontziarekin 
doan astoaren pare ikusten 
nuen nire burua, aurrera eta 
aurrera lanean, itsu-itsuan. 
Fisikoki gainbeheran, bizka-
rreko minez…”. Ezin alaiago 
dago hartutako erabakiagatik. 
“Iraganeko dinamika mekani-
ko nekagarri hura eten, eta 
bizimodu berri bati ekin nio-
netik, hori da, hori, nire bizitzak 
jasan duen eraldaketa! Lehen 
bezalatsu, goizean goiz jaikitzen 
naiz, baina eguna nahiko be-
tea daukat gogoko ditudan 
zereginekin: etxeko bazterrak 
txukundu, bilobak zaindu, 
arrabolean edo bizikletan saioa 
egin…”.

andoain

Iazko Kaletxiki auzoko jaietan; bizkar kexatiak uzten dioenean arin-arin 
segitzen duela erakutsi zuen Ugaldek. aiurri

"Dantzaren 
harra 
gorputzean 
sartuta daukat" 

olatz lasa amasa-villabona
Kale Berriko 50. zenbakian 
kokatzen da egun Sahatsa be-
lar-denda. Ia 40 urteko histo-
ria du atzean, eta egundaino 
belar-dendak izan duen ebo-
luzioaz eta egun duen lekuaz 
hitz egin dugu Tere eta Lier-
nirekin.
Zenbat urte igaro dira Sahatsa 
belar-denda ireki zenetik?
Tere Sarasola: Ana Mari San 
Sebastianek denda zabaldu 
zuenetik izango dira 40 urte 
jada, 38 behintzat bai; belar-
dendako produktuak inork 
gutxik ezagutzen zituenean. 
Oso ausarta izan zen. Leku 
ezberdinetan kokatu da den-

da. Txermin auzoan lehenen-
go, Kale Nagusiaren erdi parean 
gero, Kale Nagusia 13an ere 
bai. Beste lokal bat ere bazu-
ten Errota kalean. Egungo Kale 
Berrikoa ireki zela bederatzi 
urte beteko dira uztailean. 
2011n ireki zen. 
Hasieratik egundaino erabat 
aldatuko ziren bai bezeroen 
erosketa-ohiturak, eta bai belar-
dendako produktuak ere, ezta?
T. S.: Dena. Sahatsa belar-den-
dan hamalau urte daramatzat 
lanean, eta elikadura produk-
tu gutxi eskaintzen genuen 
hasieran, bestelako produktu 
eta sendabelarrak gehiago… 
Oso-oso desberdina. Egun 

askoz ere janari gehiago saltzen 
da. Duela hamar urte pisura 
saltzen hasi ginen. Hasieran 
bost bat produktu genituen, 
eta egun hogeitik gora. Hala 
ere, oraindik eta gehiago haz-
ten ari da eskaintza hori. Lehen 
dendan biltegi gisa genuen 
txokoan, egun apalak ditugu, 
irinak edo haziak jartzeko.
Gehiago zaintzen al dugu elika-
dura egun?
T. S.: Bai. Konfinamendu ga-
raian bereziki, jende asko 
etorri da elikagaiak erostera, 
batez ere irina eta legamia. 
Gainontzeko produktuei da-
gokienez, denetik eduki dugu 
konfinamenduan; eta jende 
gehiago etorri da. Zerk bul-
tzatuta? Agian, herritik atera 
ezin horrek eraginda, jendea 

herrian geratu dela eta herrian 
erosi duela.
Nolakoak izan dira konfinamen-
duko egunak?
T. S.: Konfinamendua hasi 
zenean eromena izan zen 
nagusi. Ezin iritsirik ibili gi-
nen. Egoera honetatik, den-
da txikietan erosten ikasiko 
genuela pentsatu genuen; 
baina batzuk ahazten hasiak 
dira dagoeneko.

Lierni Ormazabal: Denda-
riaren eta bezeroaren gertu-
tasun hori galtzen ari da alor 
batzuetan.
Dietista zara, Lierni. Zein da egin 
izan ohi dizuten kontsultarik 
ohikoena belar-dendara etor-
tzean?
L. O.: Denetatik dago. Egia da 
egun komunikabideetan asko 
lantzen dela gaia, eta zer iku-
si duten esaten dizute. Adibi-
dez, super-elikagaien inguruan 
jende askok galdetzen du nola 
hartu behar diren, Interneten 
informazio asko baitago. Oro-
korrean, jendea oso gauza 
jakinetara etortzen da.
Belar-dendaz gain, zein zerbitzu 
eskaintzen duzue?
L. O.:  Kontsulta ezberdinak 
ditugu. Jesus Uharte, alor ez-
berdinetan aditua den medi-
kua etortzen da; Maite San 
Sebastianek imanak jartzen 
ditu edota Hector Bergarak 
energiarekin egiten du lan. 

T. S.: Ordutegi zabala dugu:  
a s t e g u n e t a n  0 8 : 3 0 e t i k 
20:00etara, eguerdiz itxi gabe, 
eta larunbatetan, 09:00etatik 
13:30era zabalik egoten da 
denda.

Tere Sarasola eta Lierni Ormazabal, Sahatsa belar-dendako langiletako bi dira. Aiurri

“Herriak bizirik 
mantentzeko denda 
txikiak behar dira”
TEre sarasola eta lierni ormazabal sahatsa

IRAGARLEARen txokoa

"konfinamenduan 
jende asko 
etorri da jakiak 
erostera" 

"denda txikietan 
erosten ikasiko 
genuela 
pentsatzen dut"

Ainhoa gil eskualdea
Zenbait herritan, kultur eki-
taldi ezberdinak batzen dituz-
ten egitarauak osatu dituzte. 
Oraindik aldaketak izan dai-
tezke, eta egoerak aginduko 
du hartu beharreko segurtasun 
neurrien inguruan. Aste haue-
tan osatutako egitarauek, be-
raz, aldaketak izan ditzakete. 
Asteasuko Goibailaran dagoe-
neko erabaki dute inolako 
ekintzarik ez egitea. Segurta-
sun neurriak zaintzeko zail-
tasunengatik hartu dute era-
baki hori. Uztailaren 18an, 
beraz, ez da jairik izango San-
ta Marina ermitaren inguruan.  

Kultur ekintzak
Larraulen, bertsolariak izango 
dira San Esteban eguneko 
protagonistak. Aduna eta Zi-

zurkilen ere osatu dute egita-
raua. Parranda girorik sustatu 
gabe, kultur ekintzak prestatu 
dituzte, segurtasun neurriak 
bermatu ahal izateko. Adunan, 
oraindik ez dute baztertzen 
Kukurrukuari ongietorria, 

Axeri Dantza edota danborra-
da egin ahal izatea, baina fes-
tak gerturatu ahala hartuko 
dute erabakia. Xabier Zabala 
zinegotziak azaldu duenez, 
“festak baino gehiago, kultur 
ekintzak antolatu ditugu. Se-

gurtasun neurriak zainduz 
jarraitu ahal izateko ikuskizu-
nak dira, batik bat, aurreikusi 
ditugunak. Danborrada, adi-
bidez, ikuskizun gisa har dai-
teke, baina herriko jendeak 
hartzen du parte, eta entseguak 
eskatzen ditu. Zalantza gehia-
go sortzen digu horrek, eta 
jaiak gerturatu arte ez dugu 
erabakiko zer egin”. Xabier 
Zabalak argi du zerbait egin 
behar dela: “errezena ezer ez 
egitea litzateke, baina hori ere 
ez da bidea. Kultur munduan 
lanean ari direnentzat garai 
gogorrak dira, eta gure aletxoa 
jarri nahi dugu herrian ekital-
di batzuk antolatuz”. Xabierrek 
argi du, nolanahi ere, “egoerak 
aginduko duela. Gure inguruan 
kasuak azaltzen hasten badi-
ra, baliteke dena bertan behe-
ra utzi beharra, ikusiko dugu”. 

Jende pilaketarik ez
Zizurkilen ere zenbait ekital-
di aurreikusi dute abuztuaren 
erdialderako. Jai batzordeko 
kideek azaldu dutenez, “ez 
dugu parrandarako edo jendea 
pilatzeko aitzakiarik jarri nahi, 
horregatik ez da herri bazka-
ri edo antzekorik antolatu. 
Ekitaldi ezberdinak aurreiku-
si ditugu, aforoa eta segurtasun 
neurriak ondo zaintzeko mo-
dukoak. Momentu horretan 
indarrean dauden neurriak 
jarraituko ditugu antolaketa 
lanak egiteko garaian”. Pilo-
talekuan aurreikusi dituzte 
ekitaldi gehienak, baina egoe-
raren arabera aldaketak izan 
daitezkeela iragarri dute. “Bes-
talde, argi genuen ez genuela 
gauez ekitaldirik egin nahi, 
gaueko giroa luza ez dadin. 
Bertsolariak izan dira salbues-
pen bakarra. Amabirjin eguna 
izanik, herri askotan dituzte 
arratsaldeko saioak, eta gauean 
antolatzea izan da aukera ba-
karra. Datak gerturatu ahala, 
eskuorri bat banatuko dugu 
herritarren artean, antolatu-
tako ekitaldien inguruko berri 
emateko. Nolanahi ere, argi 
esan beharra dago balitekee-
la aldaketak izatea, egoeraren 
arabera”. 

Amak taldeak emanaldia eskainiko du uztailaren 25ean Villabonan, eta abuztuaren 14an Adunan. amak

Kultur ekitaldiak,  
jaien ordezko
Uztailaren erdia igarota, eskualdeko herri eta auzoetako jaiak ate joka izaten dira. Asteasuko 
Santamañak, Villabonako Santioak (10. orria), Larraulgo Sanestebanak, Zizurkil eta Adunako 
Andramariak… Ohiko jairik ez da izango aurten

Hezurbeltzak taldearen emanaldia izango da Zizurkilen, abuztuaren 14an. 

eskualdea

Ikuskizunak, uztailean 
zehar
Festa garaian ez ezik, 
egoerak horretarako au-
kerarik utziko balu, be-
reziki haur eta gaztetxoei 
zuzendutako kultur ikus-
kizunak eskaini nahi dira 
Adunan uztailean zehar, 
astero. Aiurri.eus web-
gunean iragarriko lirate-
ke.

Larraul

Abuztuak 3, astelehena

San Esteban eguna

11:00 Meza nagusia.
18:30 Bertso jaialdia. Maialen 
Lujanbio, Onintza Enbeita, Iker 
Zubeldia eta Haritz Mujika, 
San Esteban plazan. Eguraldi 
txarra egingo balu, 
pilotalekuan. 

Aduna

Abuztuak 14, ostirala

20:00 Kukurrukuri ongietorria. 
(Zalantzan).
22:00 Amak taldearen 
emanaldia, futbito zelaian.

Abuztuak 15, larunbata

Goizean, Txistularien diana 
eta meza nagusia.
12:00 Axeri Dantza.(Zalantzan).
18:00 Bertso jaialdia.
22:00 Errimak bi oinetan, 
dantza ikuskizuna.

Abuztuak 16, igandea

12:00 Asier Kidamen magia 
saioa.
22:00 Danborrada.           
(Zalantzan).
22:15 Umore gaua.
•	 '40 urte eta aldapan 

behera niek'.
•	 'Sexijentziak'.

00:00 Kukurrukuari agurra. 
(Zalantzan).

Zizurkil

Abuztuak 14, ostirala

Arratsaldean, Hezurbeltzak 
taldearen musika emanaldia. 

Abuztuak 15, larunbata

Goizean, herri kirolak. 
Profesionalen erakustaldia. 
Arratsaldean, zirku ikuskizuna.
23:00 Bertso jaialdia. 

Abuztuak 16, igandea

Goizean, meza nagusia.
Ondoren, umeentzako 
orientazio froga. Bost umez 
osatutako taldeetan arituko 
dira, herrian barrena. 
Arratsaldean, euskal pilota eta 
euskal kultura bateratzen 
dituen antzezlana. 

Errimak bi oinetan ikuskizuna eskainiko dute Adunan, abuztuaren 15ean. 

1-4. Patata-hodia garbitu eta paper zuriz forratuko 
dugu. Ondoren, zinta gorri batzuk egin eta gainetik 
itsatsiko dizkiogu. 5-6. Behealdea kartoi edo paper 
grisez bilduko dugu eta harriak marraztuko dizkiogu.  
7-8. Paper grisean leihoak marraztu, ebaki eta 
hodiari itsatsi. 9-10-11. Patata-hodiaren tapakia 
ere zuriz forratuko dugu. Horretarako, hodiaren 
neurria hartu, biribila ebaki eta tapan kolatu. 12. Pila 
bidezko argitxo edo kandelatxo bat lortu eta hodiaren 
gainean jarriko dugu. 13.Ondoren, plastikozko tapakia 
jarriko diogu gainetik. Hemen ageri dena arroparako 
leungarri ontzi batekoa da. 

ESKULANA etxean egin, argazkia atera eta bidali Aiurrira: diseinua@aiurri.eus  Egilea: Garbiñe Ubeda

Gaueko itsasargi zuri-gorria
Eskulan honek funtzio bat baino gehiago izan ditzake, gutxienez hiru: apaingarri polita da, margoak 

edo arkatzak gordetzeko balio du, eta behar izanez gero, gaueko argitxo gisa erabil daiteke.

•	 Patata frijitu hodi bat 
(Pringles modukoa)

•	 Paper zuria, gorria eta 
grisa.

•	Guraizeak.
•	 Kola.

•	 Arkatza edo errotulagailu 
grisa.

•	 Plastikozko tapa garden bat.
•	 Pila bidezko argitxo edo 

kandelatxo bat.
•	 Aukeran: harriak.

1
2

3 4

5

6

7

8

9 10 11 12 13

MATERIALA: 

Pikniketan edota meriendetan 
ogitartekoak prestatzea izaten 
da errazena.  
1. Gustuko ogia erosi eta 
erditik ebaki (nahi izanez gero, 
mami pixka bat kendu).  
2. Tortilla fin bat egin eta ogi 
erdi batean jarri.  
3-4. Beste erdian, Philadelphia 
gazta zabaldu eta gainean 
tomate xerrak jarri.  
5. Urdaiazpiko egosia 
hartu eta zinta batzuk 
ebaki. Oinak balira bezala 
jarri (ikus irudia).  
6. Begiak oliba beltzez 
egin eta mihia piperraz. 
Azkenik, ogitartekoa 
xerratu eta azpil handi 
baten gainean jarri edo bi 
plateretan banatu.

ERREZETA etxean egin, argazkia atera eta bidali Aiurrira: diseinua@aiurri.eus                                

Ehunzango bat askaritan!
Ogitarteko honek 

arrautza-opila, gazta, 
tomatea eta urdaiazpiko 

egosia ditu, baina nahi 
bezala bete daiteke.

•	Ogi bat
•	 Bizpahiru arrautza
•	Oliba beltz hezurgabeak
•	 Philadelphia gazta
•	 Pikillo piper bat
•	 Tomate gorri bat edo bi
•	Urdaiazpiko egosia
•	Gazta (aukeran)

1

2

3

4

5

6

Egilea: Garbiñe Ubeda

osagarriak

Igerilekuak

Asteasu
Abuztuaren amaiera arte zabalik. 
Igerilekura sartzeko beharrezkoa 
da bazkide izatea. Goizez 
guztientzat zabalik, gehienezko 
jende kopurura iritsi arte. 
Arratsaldez bi ordutegi: 14:00-
16:45 eta 17:15-20:00. 
Informazio zabalagoa: aiurri.eus

BIZIKLETA MARTXA

beterri-aiztondo  
Izan Bidea egitasmoa
Sarek antolatutako bizikleta 
itzulia Lekunberritik Hernanira. 
Amasa-Villabona eta Andoaindik 
ere igaroko da. Izan Bidea 
egitasmoari buruzko  
informazio gehiago  
7. orrialdeko erreportajean  
aurki daiteke.
Uztailak 23, osteguna.

musika

amasa-villabona  
Habi musika taldea
Joan Ander Artola eta Yeray 
Gascon billabonatarrek osatutako 
musika taldea. Kantu berriak 
eskainiko dituzte
Erreboteko plaza.
Uztailak 23, osteguna. 20:00.

Amak taldea
Kristina Solano, Amaia Oreja, 
Maixa Lizarribar eta Alaitz 
Telletxea trikitilarien emanaldia.
Arroako plaza.
Uztailak 25, larunbata. 19:30.

Antzerkia

amasa-villabona  
Kontu Kantari 2
La enana naranja taldearen 
haurrentzako kale antzerkia. 
Oroimenean dauzkagun abestiak 
reggea edo bluesa bezalako 
erritmoetan.
Txermingo ikastola azpia.
Uztailak 25, larunbata. 12:00.

Tonbola
Hika antzerki taldearen kale 
antzerkia, helduentzat. Kaleko 
kabareta eguneroko egoera 
absurdoetan oinarrituta.
Erreboteko plaza.  
(Eguraldi txarrarekin, Bearzana 
pilotalekua).
Uztailak 25, larunbata. 23:30.

Dirulaguntzak

zizurkil 
Udal ekintzatarako
Kirola, kultura, hezkuntza, 
gazteria eta euskara arloetako 
ekintza interesgarriak 
finantzatzeko eta elkarteak 
laguntzeko dirulaguntzen 
deialdia. Udalak 2020ko 
dirulaguntzak elkarteei emateko 
deialdia kaleratu du. 
Eskaerak aurkezteko epea 
uztailaren 20an amaituko da.

EUEko ikastaroetarako
Udako Euskal Unibertsitateak 
antolatzen dituen ikastaroetan 
parte hartzen duten zizurkildarrei 
dirulaguntzak.
Info gehiago: Zizurkilgo Udala.

kale giroan

andoain  
Biba!, Xabi Bandini
Kerobia taldeko kantariaren 
egitasmo berria. Irailean zehar 
ekitaldi gehiago izango da.
Uztailak 24, ostirala. 22:00 
Ondarreta.

Oporraldia

Beterri-Aiztondo 
Aiurri aldizkaria
Irailaren 4an kaleratuko da 
hurrengo hamaboskaria.  
Udan zehar sor daitezkeen 
albisteak aiurri.eus gunean eta 
sare sozialetan.

ANDOAIN 
Udako jaiak
Andoaingo Karrikako jaiak bertan 
behera geratu dira eta gainerako 
auzoetan ekitaldi sinbolikoak 
egitea aztertzen ari dira.

uztailaren 23tik aurrera
Emaiguzue zuen ekitaldien berri. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

aiurri

amasa-villabona Villabona-Hazparne errebote partida
Behar Zanak antolatuta, zuzenean ikusteko aukera izango da.
Uztailak 31, ostirala: 11:00.

amasa-villabona

Ballerina
Haur eta gaztetxoentzako filma, 
euskaraz.
Arroako plaza.
Uztailak 24, ostirala. 19:00.

Luis eta estralurtarrak
Haur eta gaztetxoentzako filma, 
euskaraz.
Arroako plaza.
Uztailak 26, igandea. 19:00.

Lo dejo cuando quiera
Helduentzako filma, gaztelaniaz. 
16 urtetik gorakoentzat.
Errebote plaza.
Uztailak 31, ostirala. 22:30.

zinema kalean

agenda

Opor hauetan aiurri.eus
Hurrengo hamaboskaria irailaren 4an.

Ainhoa gil aduna
Txotxongiloen munduan ze-
bilen artista talde batek za-
baldu zuen gunea eta, geroz-
tik, antzerkia, magia, zirkua…, 
ikuskizun mota ezberdinak 
prestatu eta lantzeko gune 
izan da Asvinenea. 

Hainbat ikuskizun eta ikas-
taro antolatu izan dute urte 
hauetan guztietan. Asvinenea-
ren amaiera, ordea, iritsi da. 
Ateak ixtera doa datozen as-
teotan. Pabiloiaren jabeak 
saltzeko erabakia hartu du, 
eta Asvineneako kideek agur 
esan beharko diote euren txo-
koari. “Ziklo baten itxiera 
izango da. Asvineneak oso 
bide polita egin du, baina 
amaiera iritsi zaio”, azaldu du 
elkarteko kide den Garazi Pas-
cualek. 

Zirkuaren munduan dabiltza 
egun Asvinenea kudeatzen 
duten pertsonak. Bertan dute 
entseguetarako behar duten 
materiala eta hantxe sortzen 
dituzte hainbat eta hainbat 
ikuskizun. Zirku tailer eta ikas-
taroak ere martxan izan di-
tuzte azken urteotan. Haur, 
gazte eta familia asko pasa da 
bertatik. 

Zirkuola
Asvinenea ixteko garaia iritsi 
da, baina bertako bazkide eta 

kideek ez dituzte alde batera 
utzi nahi euren jarduna eta 
euren ametsak. Urrutira joan 
gabe, Zubitxiki industrigunean 
bertan aurkitu dute txoko be-
rria. “Asvinenearen pare-pa-
reko pabilioira joango gara. 
Hantxe emango diogu forma 
Zirkuolari. Zirkua eta arte es-
zenikoak euskaraz lantzeko 
txokoa izango da Zirkuola. 
Guztiz legeztatu eta behar 
diren baimen guztiak eskura-
tu ondoren, irailean egingo 
dugu etxe-aldaketa”, azaldu 

du Garazi Pascualek. Zirku 
mundura egokitutako lekual-
datzea izango da: “Oihal eta 
trapezioei eusteko sabaiko 
euskarriak…, hori guztia kon-
tuan hartu behar da eta ondo 
landu beharreko kontuak dira”. 

Aldaketak aldaketa, etorki-
zunari begira daude, beraz. 
“Ikastaroetara etortzen ziren 
familiek ere izan dute aldake-
taren berri eta datorren ikas-
turtearen inguruan galdezka 
ari zaizkigu. Oraindik ez da-
kigu noiz hasi ahal izango 
dugun ohiko martxan. Etxeal-
datzea egin behar dugu lehen-
dabizi, gauzak behar den be-
zala antolatu. Gainera, koro-
nabirusaren gaiak ere baldin-
tza ditzake ikastaroak. Joango 
gara guztiaren berri ematen”. 

Ahalik eta azkarren jarri 
nahiko lukete martxan Zir-
kuola. “Ideia eta ekimen asko 
dugu buruan. Pixkanaka ideia 
horiei guztiei forma ematen 
joango gara, eta martxan ja-
rriko dugu Zirkuola. Baliteke 
udazkenean ekintzaren bat 
martxan jarri ahal izatea, bai-
na ziurrenik urte berriarekin 
batera abiaraziko dugu Zir-
kuolaren ibilbidea”, azpima-
rratu du. 

Agur-ekitaldia
Gune berria martxan jarri au-
rretik, ordea, Asvineneari agur 
esan zioten. Amaiera gozoa 
emateko, hamaiketakoa an-
tolatu zuten uztailaren 18rako.

Zubitxiki industriagunean bertan aurkitu dute txoko berria. asvinenea

Asvineneari agur, 
Zirkuolari ongietorri!
Hamazazpi urte baino gehiago dira Adunako Zubitxiki industriagunean Asvinenea gunea ireki 
zutela. Arte eszenikoei eskainitako gunea izan da Asvinenea, eta elkarte moduan kudeatu izan 
dute beti

aduna

zirkuola  
Asvinenearen 
parean  
irekiko dute

ahalik eta 
azkarren 
martxan jarri 
nahi dute

Asvineneak  
bide polita egin 
du, baina  
amaitu da

Andoain
Nere
Nere Arruti 
Lopezek 5 urte 
bete zituen 
uztailaren 10ean. 
Eskutxoko hatz 
guztiak 
dagoeneko! 
Muxu! 

Asteasu
Izarne
Uztailaren 14an 
13 urte bete 
zituen. Muxuak 
eta segi horrela 
txintxo eta alai 
izaten. Ondo pasa 
oporrak. Zorionak 
etxekoen partetik.

Zizurkil
Luar Lizarraga 
Calvo
Gure mutil 
handiak 12 urte 
egin zituen 
uztailaren 18an. 
Zorionak pianista, 
segi beti bezain 
alai eta jator.

Zizurkil
Etxahun Unanue 
Lizarraga
5 urte egin zituen 
uztailaren 16an. 
Zorionak maitia 
eta segi beti 
bezain alai eta 
bihurri. Muxu 
asko. Etxekoak.

Andoain
Ane
Uztaila 
amaitzearekin 
batera, zazpi urte 
beteko dituzu. 
Egoera arraroa 
bada ere, 
primeran 
pasatuko dugu! 

Andoain
Nahia 
Alexandropoulos
Uztailaren 24an 
kuadrillako greziar 
txikiak, urtea 
beteko du. Ondo 
ospatu! Muxuak 
EHtik! Amatxoren 
kuadrilla.

Andoain
Manex Aizpurua 
Etxeberria
Zorionak zure 
lehen 
urtebetetzean! 
Muxu  
pottoloak 
etxekoen  
partetik.

Amasa-villabona
Ibai
Abuztuaren 11n 
14 urte! Zorionak 
Ibai surflari! Olatu 
gainean nahiz 
mendian, uda ona 
pasa! Ez ahaztu 
ospakizunera 
tarta ekartzeaz. 

Zizurkil
Leire
Leire Zugastik 
bost urte beteko 
ditu abuztuaren 
20an. Jarraitu 
beti bezain alai! 
Muxu potoloak 
etxeko guztien 
partez.

zorion agurrak

•	Agustin Alvarez Arancon. Uztailaren 1ean, Andoainen.

•	Angela Ugarte Carmena. Uztailaren 4an, Andoainen.

•	Francisco Rubio Rubio. Uztailaren 6an, Andoainen.

•	Josefa Antonia Etxebeste Ulanga. Uztailaren 12an, 
Andoainen.

•	Olegario de la Hera Calleja. Uztailaren 5ean, Amasa-
Villabonan.

•	Francisco Rodriguez Davila. Uztailaren 6an, Amasa-
Villabonan.

•	Nuno Rodrigues. Uztailaren 7an, Andoainen.

•	Julian Zubeldia Mancisidor. Uztailaren 12an, Zizurkilen.

heriotzak

 

Eskelak jartzeko: 943 300 732
edo publizitatea@aiurri.eus

 Hileta egunean eskela Aiurri.eus-en +  
Oroigarria edo Esker ona Aiurri hamaboskarian eta  
Aiurri.eus-en: 160 € /  
Aiurriko harpidedunentzako 90 € + BEZ
 Eskela mota guztiak Aiurri hamaboskarian 
+ Aiurri.eus-en: 

	 140 € +BEZ 
Aiurriko harpidedunentzako 90 € + BEZ

eskolak
Hizkuntza eskolako 
irakasleak frantse-
seko klaseak ema-
ten ditu: EOI diplo-
ma lortzeko, min-
tza-praktikarako, 
enpresetarako 
klaseak. 
693  692  823  -  
665 719 827

salgai
Erretiroagatik, alu-
miniozko aroztegi-

ko lokala eta ma-
kineria salgai edo 
alokagai. 651 70 73 
43.

Etxebizitza argi
tsua salgai Irurako 
plazan, 3 logela, 2 
komun eta sukal-
de-egongela. 
Egoera onean eta 
igogailuarekin. Za-
toz ikustera. 666 62 
30 79

Knaus autokaraba-

na  salgai.  2005 

urtekoa, 50.000 km. 

686 07 70 87

Konketa duen gur-

pildun aulkia eta 

taka-taka salgai. Oso 

gutxi erabiliak eta 

egoera ezin hobean. 

686 383 903.

Merkatu
txikian 
parte 
hartzeko

Emailez: 
diseinua@aiurri.
eus  
Whatsappez:  
619 163 537 
Tel.: 943 300 732 
Bulegora etorrita:  
Arantzibia 4-5, 
behea. Andoain

merkatu txikia

zozketa

erredakzioa andoain
Andoaingo Mendikute hara-
tegian erosketa egiteko 30 
euroko txartela zozkatu du 
Aiurrik ale honetan. Guztira 
24 harpidedunek hartu dute 

parte, eta uztailaren 12an 
erredakzioan egindako zoz-
ketan, Juan Mari Mendizabal 
Larrarte zizurkildarra izan da 
saritua. 
Zorionak eta on egin!

Mendikute harategiko erosketa bonoa, 
Zizurkilera

zorion-agurrak

Urte 
askotarako!
Zorion itzazu 
lagunak eta 
senitartekoak 

•	www.aiurri.eus 
Zorion agurrak 
atalean. 

•	Whatsapp bidez: 
619 16 35 37

•	diseinua@aiurri.
eus

•	Arantzibia 4-5, 
behea Andoain

•	Telefono 
zenbakia:  
943 300 732.

Jaio 
da!
Eman jaiotzen berri Aiurrin eta 
Interneten.  Deitu 943 300 732 
telefonora, bidali mezua 
whatsappez 619 163 537ra 
edo zatoz egoitzara.

Argitaratu baino astebete lehenago 
jasotako jaiotzak bakarrik kaleratuko 
ditugu. 

publizitatea

Aiurriko hArpidetzA 
kAnpAinA bereziA

*OHARRA:  Dagoeneko 
harpideduna bazara ez 

duzu ezer egin behar. 

Urte osoan zure pantailan agertzen gara
Bide beretik jarraitzeko harpidedun gehiagoren beharra dugu
Izan zaitez harpidedun, eta pantailan ikusten dituzun albiste,  
bideo eta argazkiez gain, Aiurri aldizkaria etxeraino eramango dizugu
Abendua bitarteko eskaintza honen kostua 25 €koa baino ez da 

Bat egin gurekin, Bat egin tokiko prentsarekin

25€

hArpidetzA txartela HARPIDETZA TXARTELA 
HELARAZTEKO lau AUKERA
• 	Bete ezazu harpidetza txartela eta 

posta arruntez bidali: Aiurri. 
Arantzibia 4-5 behea. 20140 Andoain.

• 	Bete ezazu harpidetza txartela eta 
argazkia ateraiozu. Bidali whatsapp 
bidez: 619 163 537.

•	Sar zaitez Aiurri.eus/bazkidetu atalean 
eta bete ezazu harpidetza-txartela.

